
Útdráttur	  

Rannsóknarritgerð	   þessari	   er	   ætlað	   að	   kanna	   hvernig	   samskipti	   foreldra	   hafa	   áhrif	   á	  

sjálfsmynd	  barna	  þeirra.	  Börn	  eru	  ekki	  fædd	  með	  mótaða	  sjálfsmynd	  heldur	  mótast	  hún	  af	  

reynslu	   þeirra	   og	   samskiptum	   við	   umhverfið.	   Foreldrar	   hafa	   veigamikil	   áhrif	   og	   er	  

sjálfsmynd	  barnsins	  að	  miklu	   leyti	  endurspeglun	  á	  því	  viðmóti	  sem	  það	  fær	  frá	  þeim.	  Til	  

þess	  að	  barn	  þrói	  með	  sér	  góða	   sjálfsmynd	  er	  mikilvægt	  að	  örugg	   tengslamyndun	  sé	   til	  

staðar,	   að	   foreldrar	   styðjist	   við	   jákvæðar	   uppeldisaðferðir	   og	   tileinki	   sér	   góða	  

samskiptahætti.	  Hér	  er	   lögð	  sérstök	  áhersla	  á	  börn	  á	  aldrinum	  6-‐12	  ára	  vegna	  þess	  að	  á	  

þeim	  aldri	  ná	  börn	  miklum	  framförum	   í	  skilningi	  sínum	  á	   félagslegum	  samskiptum.	  Vinir	  

og	  jafningjar	  barnsins	  fara	  í	  vaxandi	  mæli	  að	  hafa	  áhrif	  og	  skipta	  viðhorf	  þeirra	  miklu	  máli	  

fyrir	  sjálfstraust	  barnsins.	  

Formáli	  

Þessi	   rannsóknarritgerð	  er	   lokaverkefni	  mitt	   til	  BA-‐gráðu	   í	  uppeldis-‐	  og	  menntunarfræði	  

við	  Háskóla	  Íslands.	  Námið	  hefur	  vakið	  áhuga	  minn	  á	  gæðum	  samskipta	  og	  áhrifum	  þeirra	  

á	  líðan	  fólks.	  Von	  mín	  er	  bundin	  við	  að	  ritgerð	  þessi	  vekji	  athygli	  foreldra	  og	  annarra	  sem	  

koma	   að	   uppeldi	   barna	   hve	   mikilvæg	   áhrif	   samskipti	   þeirra	   hafa	   á	   sjálfsmynd	   barna.	  

Leiðsögukennari	  minn	   var	  Brynja	   Elísabeth	  Halldórsdóttir	   og	   vil	   ég	  þakka	  henni	   kærlega	  

fyrir	  gott	  samstarf,	  góða	  leiðsögn	  og	  gífurlega	  hjálpsamlegar	  ábendingar.	  Fjölskyldu	  minni	  

vil	  ég	  þakka	  fyrir	  ómetanlegan	  stuðning	  og	  enn	  fremur	  maka	  mínum	  fyrir	  mikla	  þolinmæði	  

í	  minn	   garð.	   Að	   lokum	   fá	   vinir	  mínir	   kærar	   þakkir	   fyrir	   áhuga	   og	   hvatningu	   á	  meðan	   á	  

samningu	  stóð.	  

Þetta	  lokaverkefni	  er	  samið	  af	  mér	  undirrituðum.	  Ég	  hef	  kynnt	  mér	  Siðareglur	  Háskóla	  

Íslands	   (2003,	   7.	   nóvember,	   http://www.hi.is/is/skolinn/sidareglur)	   og	   fylgt	   þeim	  

samkvæmt	  bestu	   vitund.	   Ég	   vísa	   til	   alls	   efnis	   sem	  ég	   hef	   sótt	   til	   annarra	   eða	   fyrri	   eigin	  

verka,	   hvort	   sem	  um	  er	   að	   ræða	  ábendingar,	  myndir,	   efni	   eða	  orðalag.	   Ég	  þakka	  öllum	  

sem	   lagt	   hafa	   mér	   lið	   með	   einum	   eða	   öðrum	   hætti	   en	   ber	   sjálf(ur)	   ábyrgð	   á	   því	   sem	  

missagt	  kann	  að	  vera.	  Þetta	  staðfesti	  ég	  með	  undirskrift	  minni.	  

	  

Reykjavík,	  6.	  maí	  2014	  

	   	   	   	  

Sandra	  María	  Hjaltalín	  

1 Inngangur	  	  

Sjálfsmyndin,	  eða	  sú	  mynd	  sem	  við	  höfum	  af	  okkur	  sjálfum,	  hefur	  áhrif	  á	  nær	  allar	  hliðar	  

lífs	  okkar.	  Sjálfsmyndin	  endurspeglast	  í	  tilfinningum	  okkar,	  hegðun	  og	  í	  þeim	  samskiptum	  

sem	  við	  eigum	  við	  aðra.	  Þegar	  barn	  kemur	  í	  heiminn	  hefur	  það	  ekki	  fullmótaða	  sjálfsmynd	  

heldur	   byggir	   það	   upp	   sjálfsmyndina	   af	   reynslu	   sinni	   og	   í	   gegnum	   samskipti	   sín	   við	  

umhverfið.	   Fyrstu	   samskipti	   barnsins	   eru	   við	   foreldra	   sína	   og	   leitar	   það	   snemma	   eftir	  

viðbrögðum	  frá	  þeim.	  Mikilvægt	  er	  að	  þeir	  bregðist	  við	  samskiptaháttum	  barnsins	  til	  þess	  

að	  það	  nái	  að	  mynda	  örugg	  tengls.	  Tengslin	  sem	  barnið	  myndar	  í	  bernsku	  við	  foreldra	  sína	  

hafa	   mikil	   áhrif	   á	   það	   alla	   ævi	   og	   leggja	   þau	   grunn	   að	   hæfni	   barnsins	   til	   að	   eiga	   í	  

samskiptum	  við	  aðra	  og	  mynda	  varanleg	  sambönd	  (Lightfoot,	  C.,	  Cole,	  M.	  og	  Cole,	  S.	  R.,	  

2009).	  	  	  

	   Framkoma	   og	   viðmót	   foreldra	   ræður	   miklu	   um	   hvernig	   sjálfsmynd	   barnsins	  

mótast.	   Hér	   verður	   leitast	   við	   að	   vekja	   athygli	   á	   því	   hve	  mikilvægir	   góðir	   uppeldis-‐	   og	  

samskiptahættir	   foreldra	   eru	   til	   þess	   að	   sjálfsmynd	   barnsins	  mótist	   á	   sem	   jákvæðastan	  

hátt.	   Uppeldisaðferðir	   sem	   einkennast	   meðal	   annars	   af	   hlýju,	   hvatningu,	   þátttöku	   í	   lífi	  

barnsins,	  reglum	  og	  útskýringum	  hafa	  reynst	  ákjósanlegastar	  fyrir	  jákvæða	  mótun,	  sem	  og	  

samskiptahættir	   eins	   og	   virðing,	   virk	   hlustun	   og	   viðurkenning	   (Gordon,	   T.,	   1999;	   Sigrún	  

Aðalbjarnardóttir,	  2007;	  Steinberg,	  L.,	  2004).	  	  

	   Lögð	   verður	   áhersla	   á	   aldurshópinn	   6-‐12	   ára	   vegna	   þess	   að	   á	   þeim	   aldri	   tekur	  

skilningur	   barna	   á	   félagslegum	   samskiptum	   stakkaskiptum	   og	   þau	   öðlast	  meðal	   annars	  

hæfni	   til	   þess	   að	   setja	   sig	   í	   spor	   annarra	   (Álfheiður	   Steinþórsdóttir	   og	   Guðfinna	   Eydal,	  

1995).	  Í	  samræmi	  við	  það	  er	  hægt	  að	  ræða	  við	  þau	  á	  annan	  hátt	  en	  áður	  og	  geta	  foreldrar	  

meira	  og	  meira	  farið	  að	  reiða	  á	  samræður	  og	  útskýringar	  til	  þess	  að	  hafa	  áhrif.	  Á	  þessum	  

aldri	  fara	  vinir	  og	  jafningjar	  einnig	  að	  skipa	  stóran	  sess	  í	  mótun	  sjálfsmyndar	  og	  eiga	  börn	  

það	   til	   að	   meta	   sjálfan	   sig	   í	   samanburði	   við	   þá	   (Hrafnhildur	   Ragnarsdóttir,	   1993a).	  

Mikilvægt	   er	   að	   gott	   sjálfstraust	   sé	   til	   staðar	   til	   þess	   að	   koma	   í	   veg	   fyrir	  

minnimáttarkennd,	  neikvæðni	  og	  dómhörku	  í	  eigin	  garð.	  Með	  jákvæða	  sjálfsmynd	  og	  gott	  

sjálfstraust	  líður	  manneskjunni	  betur	  og	  lífið	  verður	  óneitanlega	  ánægjulegra.	  Til	  þess	  að	  

byggja	   upp	   sjálfstraust	   er	   nauðsynlegt	   að	   leggja	   rækt	   við	   jákvæðar	   og	   uppbyggjandi	  

hugsanir	  einstaklingsins	   til	   sjálfs	   síns	  og	  annarra.	  Mikilvægt	  er	  að	  gera	   sér	  grein	   fyrir	  að	  

allir	  hafa	   sína	   styrkleika	  og	  veikleika	  og	  að	  greindir	  manna	  séu	  mismunandi.	  Þegar	  börn	  

hafa	  áttað	  sig	  á	  sínum	  eigin	  styrkleikum	  styrkist	  sjálfsmynd	  þeirra	  og	  þau	  eiga	  auðveldara	  

með	  að	   lifa	   í	   sátt	  við	  sjálfan	  sig	  og	  aðra	   (Erla	  Kristjánsdóttir,	   Jóhann	   Ingi	  Gunnarsson	  og	  

Sæmundur	  Hafsteinsson,	  2004).	   	  

	   Í	  ritgerð	  þessari	  verður	  byrjað	  á	  því	  að	  skilgreina	  hugtakið	  sjálfsmynd	  og	  fjalla	  um	  

hvernig	   reynsla	   okkar	   og	   upplifun	   hafa	   áhrif	   á	   hana.	   Farið	   verður	   yfir	   fræðilegan	  

barkgrunn	   ritgerðarinnar	   sem	   meðal	   annars	   má	   rekja	   til	   vistfræðikenningu	  

Bornfenbrenners,	   kenninga	   Erikson	   um	   þróun	   sjálfsmyndar	   og	   kenninga	   Bowlby	   og	  

Ainsworth	  um	   tengsl.	   Í	   lok	  þriðja	   kafla	   verður	   farið	   yfir	   aldursskeiðið	  6-‐12	  ára	  og	  greint	  

verður	  frá	  ýmsum	  breytingum	  sem	  fylgja	  því.	  Fjallað	  verður	  um	  samskipti	  barna	  á	  þessum	  

aldri	  við	  vini	  og	  jafningja	  og	  farið	  yfir	  mikilvægi	  vináttunar.	  Í	  fjórða	  kafla	  verður	  fjallað	  um	  

áhrif	   foreldra.	   Þar	   verða	   undirkaflar	   sem	   snúa	   að	   uppeldiaðferðum,	   samskiptaháttum,	  

samskiptahæfni	  barna	  og	  sjálfstrausti,	  en	  allt	  eru	  það	  þættir	  sem	  foreldrar	  ættu	  að	  hlúa	  

að	   til	   að	   hafa	   jákvæð	   áhrif	   og	   styrkja	   sjálfsmynd	   barna	   sinna.	   Í	   lokin	   verður	   efni	  

ritgerðarinnar	  dregið	  saman.	  Rannsóknarspurningarnar	  sem	  lagt	  er	  upp	  með	  eru:	  Hvernig	  

hafa	  samskipti	   foreldra	  áhrif	  á	   sjálfsmynd	  barna	  sinna?	  Og	  hvernig	  geta	   foreldrar	   styrkt	  

sjálfsmynd	  barna	  sinna?	  

2 Sjálfsmyndin	  

Sjálfsmyndin	  felur	   í	  sér	  þær	  hugmyndir	  sem	  manneskjan	  hefur	  um	  sjálfa	  sig	  (Hrafnhildur	  

Ragnarsdóttir,	  1993a).	  Hún	  er	  allt	  það	  sem	  manneskjan	  álítur	  um	  sig	  sjálfa,	  meðvitað	  og	  

ómeðvitað,	   og	   inniheldur	   alla	   þá	   þætti	   sem	   hún	   notar	   til	   að	   skilgreina	   sig,	   svo	   sem	  

líkamleg	   og	   persónuleg	   einkenni,	   félagslega	   eiginleika,	   hæfileika	   og	   margt	   fleira	  

(Hrafnhildur	  Ragnarsdóttir,	  1993b;	  Þuríður	  J.	  Kristjánsdóttir,	  1991).	  Hún	  segir	  til	  um	  hvers	  

konar	  viðbrögð	  eiga	  við	  einstaklinginn,	  hvað	  hann	  getur,	  hvernig	  hann	  stenst	  samanburð	  

við	   aðra,	   hvaða	   tilfinningu	   hann	   hefur	   fyrir	   sjálfum	   sér	   og	   hvernig	   sjálfsvirðing	   hans	   er	  

(Erla	  Kristjánsdóttir	  o.fl.,	  2004).	  Við	  erum	  ekki	  fædd	  með	  fullmótaða	  sjálfsmynd	  heldur	  er	  

hún	  í	  mótun	  alla	  ævi.	  Til	  er	  fjöldi	  kenninga	  um	  mótunina	  og	  leggja	  margar	  þeirra	  áherslu	  á	  

reynslu	   einstaklingsins	   og	   á	   áhrif	   umhverfis.	   Hér	   verður	   farið	   yfir	   hvernig	   reynsla	   og	  

umhverfi	  hafa	  áhrif	  á	  mótun	  sjálfsmyndar.	  

2.1 Reynsla	  

Kenningar	   um	   mótun	   sjálfsmyndar,	   oft	   nefndar	   þriðja	   aflið	   innan	   sálfræðinnar,	   leggja	  

áherslu	   á	   meðvitaða	   reynslu	   fólks.	   Sumir	   sálfræðingar	   vilja	   meina	   að	   reynslan	   móti	  

sjálfsmynd	  okkar	  og	  að	  sjálfsmyndin	  ákvarði	  hegðun	  okkar.	  Þannig	  er	  hægt	  að	  segja	  að	  við	  

séum	   það	   sem	   við	   upplifum.	   Sú	   tilfinning	   sem	   við	   höfum	   fyrir	   okkur	   sjálfum	   er	   oft	   sú	  

tilfinning	   sem	   við	   högum	  okkur	   eftir	   (Hörður	   Þorgilsson	   og	   Jakob	   Smári,	   1993a;	  Hörður	  

Þorgilsson	  og	  Jakob	  Smári,	  1993b).	  Líði	  manni	  vel	  er	  athafnagleði	  og	  bjartsýni	  mikil	  en	  líði	  

manni	   illa	   á	   neikvæðnin	   það	   til	   að	   skína	   í	   gegn.	   Vitaskuld	   breytist	   líðan	   á	  milli	   daga	   en	  

oftast	   sést	   hvernig	   viðvarandi	   tilfinning	   í	   eigin	   garð	   birtist	   í	   hegðun	   okkar	   (Hörður	  

Þorgilsson	  og	  Jakob	  Smári,	  1993b).	  Sálfræðingurinn	  Carl	  Rogers	  er	  höfundur	  kenninga	  sem	  

ber	   flest	   einkenni	   þessara	   hugmynda,	   en	   hann	   telur	   það	   öllu	   fólki	   nauðsynlegt	   að	   hafa	  

heilsteypta	  sjálfsmynd	  sem	  er	  opin	  fyrir	  allri	  reynslu.	  Fólk	  á	  það	  til	  að	  upplifa	  tilfinningar	  

sem	   ekki	   falla	   að	   sjálfsmynd	   þeirra.	   Slíkt	   ósamræmi	   getur	   reynst	   einstaklingnum	   afar	  

óþæginlegt	   og	   skapar	   gjarnan	   kvíða	   og	   spennu,	   sem	   dæmi	   má	   nefna	   manneskju	   sem	  

upplifir	   sig	   sem	   rólegan	   einstakling	   en	   verður	  mjög	   reið	   og	  æst.	   Tilhneiging	   fólks	   er	   að	  

viðhalda	   óbreyttri	   sjálfsmynd	   og	   afneita	   reynslunni	   eða	   afbaka	   hana	   á	   einhvern	   hátt	  

þannig	  að	  hún	  samræmist	  sjálfsmyndinni.	  Það	  gerir	  fólk	  vegna	  þess	  að	  erfiðara	  er	  að	  hafa	  

opna	  og	  sveigjanlega	  sjálfsmynd	  sem	  getur	  tekið	  við	  og	  unnið	  úr	  neikvæðum	  reynslum.	  En	  

mikilvægt	   er	   að	   sjálfsmyndin	   sé	   opin	   fyrir	   nýjum	   reynslum,	   bæði	   neikvæðum	   og	  

jákvæðum.	  Til	  dæmis,	  ef	  nemandi	  sem	  upplifir	  sig	  sem	  lélegan	  nemanda	  fær	  háa	  einkun	  á	  

prófi,	   er	  mikilvægt	   að	   hann	   útskýri	   ekki	   þá	   reynslu	   sem	   heppni	   eða	   segi	   prófið	   vera	   of	  

auðvelt.	  Með	  því	  að	   tileinka	   sér	  þessa	   reynslu	  öðlast	  einstaklingurinn	  skýrari	   sjálfsmynd	  

og	  raunsærri	  sýn	  á	  lífið.	  	   	  

	   Heilbrigt	   fólk	   tileinkar	   sér	   oftast	   nýja	   reynslu	   og	   leyfir	   henni	   að	   verða	   hluti	   af	  

sjálfsmynd	   sinni	   og	   lífsýn.	   Það	   upplifir	   lítið	   ósamræmi	   á	   milli	   þeirrar	   reynslu	   sem	   það	  

tileinkar	  sér	  og	  allrar	  annarrar	  reynslu.	  Aðlögunarhæfni	  þessa	  fólks	  er	  yfirleitt	  góð,	  því	  er	  

frjálst	   að	   skipta	   um	   skoðun	   og	   því	   líður	   vel	   (Hörður	   Þorgilsson	   og	   Jakob	   Smári,	   1993a;	  

Hörður	   Þorgilsson	   og	   Jakob	   Smári,	   1993b).	   Góð	   sjálfsmynd	   hefur	   jákvæða	   fylgni	   við	  

hamingju	  og	  vellíðan,	  hún	  birtist	   í	  hegðun	  okkar	  og	  eykur	   líkur	  á	  velgengni,	   sjálfsöryggi,	  

afslöppun	  og	  góðum	  félagslegum	  tengslum	  (Heilsugæslan,	  e.d.).	   	  

	   Slæm	   sjálfsmynd	   getur	   hins	   vegar	   leitt	   til	   streitu,	   vanlíðanar,	   þunglyndis	   og	  

áhættuhegðunar	  (Heilsugæslan,	  e.d.).	  Þegar	  sjálfsmyndin	  afneitar	  eða	  afbakar	  einhverjar	  

tilfinningar	   eða	   reynslu	   lagar	   einstaklingurinn	   sig	   illa	   að	   nýjum	   og	   breyttum	   aðstæðum	  

vegna	   þess	   að	   sýn	   hans	   á	   raunveruleikann	   hefur	   skekkst.	   Það	   þrengir	   að	   möguleikum	  

einstaklingsins,	  eykur	  líkur	  á	  skekktu	  sjálfsáliti	  og	  ótti,	  kvíði	  og	  óhamingja	  sækja	  frekar	  að	  

(Hörður	  Þorgilsson	  og	  Jakob	  Smári,	  1993a;	  Hörður	  Þorgilsson	  og	  Jakob	  Smári,	  1993b).	  	  

2.2 Umhverfi	  

Kenningar	  um	  mótun	   sjálfsmyndar	   leggja	   einnig	  mikla	   áherslu	   á	   áhrif	   umhverfis	   og	   fara	  

fram	   á	   að	   sjálfsmynd	   einstaklingsins	   verði	   til	   í	   samskiptum	   hans	   við	   umhverfið.	  

Vistfræðikenning	   Bronfenbrenners	   gengur	   út	   á	   að	   það	   séu	  margir	  mismunandi	   þættir	   í	  

umhverfi	   barns	   sem	   móta	   það	   og	   hafa	   áhrif	   á	   þroska	   þess.	   Bronfenbrenner	   segir	  

vistfræðilegt	   umhverfi	   einstaklingsins	   vera	   uppbyggingu	   margra	   kerfa	   og	   skiptir	   hann	  

þeim	  í	  nærkerfi	  (e.	  microsystem),	  millikerfi	  (e.	  mesosystem),	  stofnanakerfi	  (e.	  exosystem)	  

og	  lýðkerfi	  (e.	  macrosystem).	  Í	  nærkerfi	  eru	  þeir	  þættir	  sem	  hafa	  mest	  áhrif	  á	  barnið,	  þar	  

eru	  meðal	  annars	  fjölskyldan,	  vinir	  og	  skólinn.	  Þar	  gilda	  gagnkvæm	  áhrif,	  það	  er	  að	  segja	  

manneskjan	   getur	   haft	   jafn	   mikil	   áhrif	   á	   nærkerfið	   og	   það	   á	   hana.	   Millikerfið	  

samanstendur	   af	   nærkerfum,	   það	   er	   samband	   á	   milli	   til	   dæmis	   fjölskyldu,	   skóla	   og	  

jafningja.	  Fyrir	  sum	  börn	  nær	  það	  einnig	  yfir	  kirkju	  og	  íþróttafélög.	  Þar	  eru	  áhrifin	  einnig	  

gagnkvæm	  og	  getur	  til	  dæmis	  upplifuð	  reynsla	  á	  fjölskyldunni	  haft	  áhrif	  í	  vinahópnum	  og	  

öfugt.	   Stofnanakerfi	   er	   framlenging	  millikerfanna	  og	  nær	  yfir	  bæði	   formleg	  og	  óformleg	  

félagskerfi	  sem	  hafa	  áhrif	  í	  nærkerfi	  barnsins,	  til	  dæmis	  vinnuumhverfi	  foreldra,	  fjölmiðlar	  

og	  nágrannar.	   Lýðkerfið	   inniheldur	  þá	  þætti	   sem	  hafa	  mótandi	  áhrif	  á	   samfélagið,	   til	   að	  

mynda	  lög,	  reglur	  og	  ríkjandi	  gildi	  samfélagsins.	  Þessi	  þættir	  eru	  breytilegir	  eftir	  menningu	  

og	  hafa	  áhrif	  á	  einstaklinginn,	  en	  hann	  hefur	  að	  jafnaði	  ekki	  áhrif	  á	  þá	  (Berk,	  L.	  E.,	  2007;	  

Bronfenbrenner,	  1977,	  1979).	   	  

	   Nærkerfið	  inniheldur	  það	  umhverfi	  sem	  barnið	  er	  í	  daglega	  og	  hefur	  mest	  áhrif	  á	  

mótun	  sjálfsmyndarinnar.	   Í	   fyrstu	  er	  það	  aðalega	   fjölskyldan	  þar	  sem	  barnið,	   systkini	  og	  

foreldrar	  hafa	  gagnkvæm	  áhrif	  hvort	  á	  annað.	  Síðar	  meir	  bætast	  við	  skólinn	  og	  hverfið	  þar	  

sem	  barnið,	  vinir,	  skólafélagar	  og	  kennarar	  hafa	  gagnkvæm	  áhrif	  hvort	  á	  annað	  (Berk,	  L.	  

E.,	  2007).	  Barnið	  metur	  sig	  að	  miklu	  leyti	  út	  frá	  viðhorfum	  þeirra	  sem	  það	  umgengst	  einna	  

mest.	  Barnið	  veit	  oft	  ekki	  hvaða	  viðbrögð	  orð	  þess	  og	  athafnir	  hafa	  svo	  það	  leitast	  við	  að	  

fá	  svarið	  í	  viðbrögðum	  þeirra.	  Sjálfsmyndin	  er	  því	  í	  raun	  endurspeglun	  á	  því	  viðmóti	  sem	  

barnið	  fær	  frá	  umhverfi	  sínu	  (Þuríður	  J.	  Kristjánsdóttir,	  1991).	  	  

3 Mótun	  sjálfsmyndar	  í	  bernsku	  

Eins	   og	   áður	   var	   getið	   erum	   við	   ekki	   fædd	  með	   fullmótaða	   sjálfsmynd	   heldur	   er	   hún	   í	  

mótun	   frá	   vöggu	   til	   grafar.	   Sálfræðingurinn	   Erik	   H.	   Erikson	   setti	   fram	   kenningu	   um	  

ævilangt	  þróunarferli	  mannsins	  þar	  sem	  helsta	  verkefni	  einstaklingsins	  er	  að	  finna	  sjálfan	  

sig.	   Í	  gegnum	   lífið	  spyr	  einstaklingurinn	  sjálfan	  sig:	  “Hver	  er	  ég?”	  og	  á	  hverju	  stigi	   lífsins	  

kemst	  hann	  að	  mismunandi	  niðurstöðu.	  Erikson	  skipti	  þróunarferlinu	  niður	   í	  átta	  stig	  og	  

inniheldur	  hvert	  þeirra	  ákveðið	  verkefni	  sem	  manneskjan	  þarf	  að	  takast	  á	  við.	  Verkefnin	  

vísa	   til	   einhvers	   konar	   sjálfskreppu	   þar	   sem	   þau	   eru	   uppspretta	   átaka	   innan	  

manneskjunar.	  Manneskjan	  þarf	  á	  einhvern	  hátt	  að	  takast	  á	  við	  verkefnið	  og	  leysa	  þannig	  

átökin	  innra	  með	  sér	  og	  komast	  á	  næsta	  stig.	  Sjálfsmynd	  manneskjunar	  mótast	  við	  lausn	  

þessara	   átaka	   (Lightfoot,	   C.	   o.fl.,	   2009).	   Þróunarferlið	   spannar	   allt	  æviskeiðið	   og	   verður	  

hér	  fjallað	  um	  fyrstu	  þrjú	  stigin	  sem	  spanna	  tímabil	  barna	  frá	  fæðingu	  til	  6	  ára	  aldurs.	  Á	  

þeim	  árum	  skipta	  foreldar	  og	  tengslamyndun	  barnsins	  við	  þá	  mestu	  máli	  fyrir	  mótunina.	  Í	  

enda	  kaflans	  verður	  fjallað	  um	  fjórða	  stigið	  sem	  er	  frá	  6-‐12	  ára	  og	  farið	  verður	  nánar	  út	  í	  

ýmis	  atriði	  sem	  varða	  börn	  á	  þeim	  aldri.	   	  

	   Fyrsta	  stigið	  byrjar	  við	   fæðingu	  barns	  og	  nær	  til	  eins	  árs	  aldurs.	  Þar	  þróar	  barnið	  

með	   sér	   traust	   eða	   vantraust	   (e.	  basic	   trust	   versus	  mistrust).	   Það	  ákveður	  hvort	  það	   sé	  

öruggt	  að	  kanna	  og	  uppgvöta	  heiminn	  eða	  hvort	  það	  skapi	  ófyrirsjáanlega	  hættu.	  Barnið	  

lærir	  hvort	  það	  geti	  treyst	  öðrum	  til	  að	  annast	  sig	  og	  hvort	  að	  fólk	  sé	  almennt	  áreiðanlegt	  

og	  elskulegt	  eða	  ónærgætið	  og	  særandi.	  Hlýir	  og	  móttækilegir	   foreldrar	  ýta	  undir	  þróun	  

trausts	  og	  lærir	  barnið	  að	  treysta	  sjálfum	  sér	  og	  öðrum.	  Á	  meðan	  skapa	  ómóttækilegir	  og	  

ónærgætnir	  foreldrar	  vantraust	  (Lightfoot,	  C.	  o.fl.,	  2009).	   	  

	   Annað	   stigið	  nær	   yfir	   annað	  aldursár	  barnsins.	   Þar	   tileinkar	  barnið	   sér	   sjálfstæði	  

eða	   skömm	  og	   efa	   (e.	  autonomy	   versus	   shame	   and	   doubt).	   Þau	  mynda	   tilfinningu	   fyrir	  

sjálfum	   sér	   sem	   hæfum	   eða	   óhæfum	   til	   að	   leysa	   vandamál	   og	   takast	   á	   við	   verkefni.	  

Samkvæmt	  Erikson	  er	  það	  undir	  foreldrum	  komið	  að	  byggja	  upp	  viðeigandi	  umhverfi	  fyrir	  

barn	   sitt	   þar	   sem	   það	   getur	   þróað	   með	   sér	   trú	   á	   eigin	   getu	   og	   sóst	   eftir	   áskorunum	  

(Lightfoot,	   C.	   o.fl.,	   2009).	   Umhverfið	   þarf	   að	   vera	   þannig	   að	   barnið	   þori	   að	   láta	   sér	  

mistakast	  og	  finni	  að	  það	  sé	  eðlilegt.	  Það	  er	  þó	  ekki	  ákjósanlegt	  að	  barnið	  sé	   í	  umhverfi	  

þar	   sem	   mistök	   séu	   það	   eina	   sem	   það	   upplifir	   (Þuríður	   J.	   Kristjánsdóttir,	   1991).	   Ef	  

foreldrar	  eru	  of	  stjórnsamir	  eða	  skapa	  ekki	  aðstæður	  fyrir	  barn	  sitt	  þar	  sem	  það	  getur	  sýnt	  

fram	  á	  hæfni	  sína,	  getur	  efi	  og	  skömm	  náð	  yfirhöndinni	  og	  dregið	  úr	  barninu	  (Lightfoot,	  C.	  

o.fl.,	  2009).	   	  

	   Þriðja	  stigið	  er	  frá	  þriggja	  ára	  til	  sex	  ára	  og	  er	  stig	  frumkvæðis	  og	  sektarkenndar	  (e.	  

initiative	   versus	   guilt).	   Barnið	   heldur	   áfram	  að	  öðlast	   sjálfstæði,	   en	   á	   þann	  hátt	   sem	  er	  

félagslega	   samþykkt.	   Það	   verður	   meðvitaðara	   um	   að	   það	   er	   gildur	   þjóðfélagsþegn	   og	  

einstaklingur	  sem	  getur	  lagt	  sitt	  af	  mörkum.	  Börn	  á	  þessum	  aldri	  skilgreina	  sig	  oft	  aðeins	  

út	  frá	  líkamlegum	  einkennum	  og	  því	  sem	  þau	  gera.	  Barn	  gæti	  til	  dæmis	  sagt	  um	  sjálfan	  sig:	  

“ég	  er	  með	  blá	  augu	  og	  mér	  finnst	  gaman	  í	  fótbolta”	  (Hrafnhildur	  Ragnarsdóttir,	  1993b).	  

Hér	   fara	   börn	   að	   hafa	   frumkvæði	   af	   gjörðum	   sínum,	   njóta	   þess	   að	   afreka	   eitthvað	   og	  

verða	   markvissari.	   Ef	   þeim	   er	   ekki	   leyft	   að	   fylgja	   frumkvæði	   sínu	   geta	   þau	   upplifað	  

sektarkennd	   við	   að	   reyna	   að	   öðlast	   sjálfstæði	   (Lightfoot,	   C.	   o.fl.,	   2009).	  	  

	   Á	   þessum	   fyrstu	   árum	   í	   lífi	   barns	   skipta	   foreldrar	   mestu	   máli	   fyrir	   mótun	  

sjálfsmyndar.	  Þeir	  leggja	  grunn	  að	  sjálfsmynd	  barnsins	  og	  hefur	  sá	  grunnur	  veigamikil	  áhrif	  

á	  hæfni	  barnsins	  til	  að	  mynda	  varanleg	  sambönd	  og	  eiga	  í	  samskiptum	  við	  aðra	  seinna	  á	  

ævinni	  (Álfheiður	  Steinþórsdóttir	  og	  Guðfinna	  Eydal,	  1995).	  Erikson	  heldur	  því	  fram	  að	  ef	  

börn	  ná	  ofangreindum	  stigum	  ekki	  nógu	  vel	  er	  hætta	  á	  að	  sjálfsmynd	  þeirra	  verði	  slæm	  

(Lightfoot,	  C.	  o.fl.,	  2009).	  Tilfinningatengsl	  sem	  barn	  þróar	  við	  foreldra	  sína	  á	  þessum	  tíma	  

skipta	   einnig	   miklu	   máli.	   Foreldrar	   eiga	   ríkan	   þátt	   í	   því	   hvernig	   tengsl	   barnsins	   við	   þá	  

þróast	   en	   barnið	   sjálft	   hefur	   einnig	   áhrif	   á	   hvernig	   foreldrarnir	   bregðast	   við	   því.	   Börn	  

fæðast	   með	  misjafna	   skapgerð	   og	   bregðast	   því	   mismunandi	   við	   því	   sem	   þau	   komast	   í	  

kynni	  við.	  Það	  veltur	  að	  miklu	  leyti	  á	  þolinmæði,	  sveigjanleika	  og	  vilja	  foreldra	  til	  að	  koma	  

til	   móts	   við	   barnið	   hvernig	   tengslin	   þróast.	   Þau	   samskipti	   sem	   tengslin	   byggjast	   á	   eru	  

undirstaða	   þroska	   barnsins	   á	   öllum	   sviðum.	   Þau	   skipta	   sköpum	   fyrir	   félagslega,	  

tilfinningalega	  og	  vitsmunalega	  þroskun	  barnsins	  og	  miklu	  skiptir	  að	  tengslin	  séu	  traust	  og	  

stöðug	  frá	  byrjun.	  Barnið	  fæðist	  með	  þörf	  fyrir	  tengsl	  og	  sé	  þeirri	  þörf	  ekki	  fullnægt	  gæti	  

það	  misst	  áhuga	  á	  að	  mynda	  náin	  sambönd	  við	  aðra.	  Það	  ætti	  í	  hættu	  á	  að	  drega	  sig	  í	  hlé,	  

verða	  óvirkt,	  dapurt	  og	  missa	  lífslöngun	  (Hrafnhildur	  Ragnarsdóttir,	  1993c).	  

3.1 Tengslamyndun	  

John	  Bowlby	  setti	  fram	  tengslakenninguna	  (e.	  attachment	  theory)	  árið	  1969	  þar	  sem	  hann	  

fjallar	  um	  tengsl	  barna	  við	  sinn	  helsta	  umönnunaraðila.	  Hann	  sagði	  börn	  mynda	  tengsl	  við	  

þá	   sem	   annast	   það	   og	   veita	   því	   öryggi	   til	   þess	   að	   kanna	   heiminn.	  Gert	   var	   ráð	   fyrir	   að	  

helsti	   umönnunaraðili	   barns	   sé	   móðirin.	   Gæði	   tengsla	   eru	   mismunandi	   og	   	   samkvæmt	  

Ainsworth,	   samstarfskonu	   Bowlby,	   geta	   þau	   verið	   örugg	   (e.	   secure	   attachment)	   eða	  

óörugg	  (e.	  insecure	  attachment).	  Ainsworth	  gerði	  rannsókn	  þar	  sem	  hún	  kannaði	  viðbrögð	  

barna	   á	   aldrinum	   2-‐3	   ára	   í	   ókunnugum	   aðstæðum	   og	   hélt	   því	   fram	   að	   mismunandi	  

viðbrögð	   endurspegluðu	   gæði	   tengslanna.	  Örugg	   tengsl	   lýstu	   sér	  meðal	   annars	   í	   því	   að	  

barn	  gat	  leikið	  sér	  í	  róleglegheitunum	  og	  brugðist	  við	  ókunnugu	  fólki	  á	  jákvæðan	  hátt	  svo	  

lengi	   sem	  móðirin	   var	   viðstödd.	   Barnið	   fór	   í	   uppnám	   ef	   móðir	   þess	   fór	   frá	   því	   og	   var	  

ólíklegt	  til	  að	  róast	  þegar	  ókunnug	  manneskja	  reyndi	  að	  hugga	  það.	  Það	  róaðist	  þó	  þegar	  

móðir	   þess	   kom	   aftur	   og	   hélt	   brátt	   áfram	   að	   leika	   sér	   (Lightfoot,	   C.,	   2009).	   Til	   þess	   að	  

örugg	  tengsl	  myndist	  er	  nauðsynlegt	  að	  foreldri	  sé	  næmt	  fyrir	  þörfum	  barnsins	  og	  bregðist	  

við	  þeim	  á	  viðeigandi	  hátt.	  Næmni	  móður	  á	  vanlíðan	  barnsins	  er	  sérstaklega	  mikilvæg.	  Sé	  

móðirin	  ónæm	  á	  vanlíðan	  barnsins,	  til	  dæmis	  ef	  hún	  þjáist	  af	  fæðingarþunglyndi,	  er	  líklegt	  

að	   tengsl	   barnsins	   við	   hana	   verði	   ekki	   eins	   örugg	   (Lightfoot,	   C.	   o.fl.,	   2009).	   Rannsakað	  

hefur	   verið	   samband	   á	   milli	   næmni	   foreldra	   og	   gæði	   tengsla	   og	   komið	   hefur	   í	   ljós	   að	  

foreldrar	  barna	  með	  örugg	   tengsl	   taka	  almennt	  meiri	  þátt	   í	   lífi	  barnsins,	  eru	   samstilltari	  

þeim	  og	  bregðast	  við	  þörfum	  þeirra	  á	  viðeigandi	  hátt.	  Börn	  með	  örugg	  tengsl	  þróa	  með	  

sér	  jákvæða	  sjálfsmynd	  og	  sjálfsvirðingu	  (McLeod,	  S.,	  2008).	  Þau	  eiga	  auðveldara	  með	  að	  

hafa	   stjórn	  á	  neikvæðum	  tilfinningum	  á	  uppbyggilegan	  hátt,	   tjá	   jákvæðar	   tilfinningar	  og	  

ná	  þannig	  meiri	  árangri	  í	  samskiptum	  við	  jafningja	  (Liu,	  Y.,	  2006).	  	   	  

	   Margir	   fræðimenn	   halda	   því	   fram	   að	   nauðsynlegt	   sé	   að	   koma	   á	   fót	   öruggum	  

tengslum	  í	  bernsku	  þar	  sem	  þau	  hafa	  mikil	  áhrif	  á	  barnið	  alla	  ævi	  (Lightfoot,	  C.	  o.fl.,	  2009;	  

Liu,	   Y.,	   2006;	   McLeod,	   S.,	   2008;	   Hrafnhildur	   Ragnarsdóttir,	   1993c).	   Börn	   sem	   höfðu	  

myndað	  örugg	  tengsl	  við	  12	  mánaða	  aldur	  voru	  forvitnari	  við	  3ja	  ára	  aldur	  heldur	  en	  börn	  

með	  óörugg	  tengsl.	  Þau	  léku	  sér	  einnig	  á	  árangursríkari	  hátt	  við	  jafnaldra	  og	  áttu	  í	  betra	  

sambandi	  við	  leikskólakennara	  sína.	  Börnin	  voru	  metin	  aftur	  við	  10	  ára	  og	  15	  ára	  aldur	  og	  

kom	  þá	   í	   ljós	  að	  þau	  sýndu	  meiri	   félagslega	  hæfni,	  áttu	   fleiri	   vini,	   voru	  sjálfsöruggari	  og	  

tilfinningalega	   opnari	   heldur	   en	   börn	   með	   óörugg	   tengsl	   (Lightfoot,	   C.	   o.fl.,	   2009).	  

Einstaklingar	  með	  örugg	  tengsl	  geta	  sótt	   í	  stuðning	  frá	  bæði	  fjölskyldu	  og	  vinum	  og	  eiga	  

auðveldara	  með	  að	  leita	  til	  þeirra	  þegar	  þeim	  líður	  illa.	  Slíkur	  félagslegur	  stuðningur	  getur	  

spilað	  stórt	  hlutverk	  í	  að	  spá	  fyrir	  um	  vellíðan,	  andlega	  heilsu	  og	  hæfni	  til	  að	  takast	  á	  við	  

vanda	  (Liu,	  Y.,	  2006).	   	  

	   Bowlby	  fer	  fram	  á	  að	  tengsl	  sem	  myndast	  á	  milli	  foreldris	  og	  barns	  er	  grunnur	  að	  

innra	  vinnulíkani	  (e.	  internal	  working	  model)	  barnsins.	  Innra	  vinnulíkanið	  er	  hugrænt	  líkan,	  

sem	  börn	  byggja	  á	   reynslu	   sinni	  og	  nota	   sem	   leiðarvísir	   að	   samskiptum	  sínum	  við	  aðra.	  

Reynsla	  barnsins	  mótar	  væntingar	  þess	  um	  viðbrögð	  annarra	  við	  hegðun	  þess	  og	  tjáningu.	  

Hún	  segir	  barninu	  til	  um	  hvort	  það	  geti	  vænst	  þess	  að	  það	  verði	  huggað	  eða	  skammað	  og	  

hvort	   að	   aðrir	   verði	   tiltækir	   til	   að	   bregðast	   við	   þegar	   það	   tjáir	   tilfinningar	   sínar.	   Þessar	  

væntingar	   hafa	   áhrif	   á	   hvernig	   barnið	   hagar	   sér	   í	   nýjum	   aðstæðum	   og	  með	   nýju	   fólki.	  

Hegðun	  barnsins	  kallar	  fram	  annað	  hvort	  jákvæð	  eða	  neikvæð	  viðbrögð	  sem	  geta	  staðfest	  

væntingar	  barnsins	  og	  viðhaldið	  hegðunarmynstri	  þess.	  (Lightfoot,	  C.	  o.fl.,	  2009).	  	  

	   Börnum	   sem	   hafnað	   er	   af	   foreldrum	   eða	   verða	   fyrir	   síendurteknum	   misbrest	   í	  

uppeldinu	   geta	   þróað	  með	   sér	   óörugg	   tengsl.	   Þau	   börn	   hafa	   neikvæða	   sjálfsmynd.	   Þau	  

trúa	   því	   oft	   að	   þau	   séu	   óverðug	   og	   óásættanleg	   og	   búast	   því	   ekki	   við	   viðbrögðum	   frá	  

öðrum.	  Þá	  eru	  þau	  líklegri	  til	  að	  finna	  fyrir	  kvíða,	  eiga	  óuppfylltar	  vonir	  og	  draga	  sig	  úr	  eða	  

vera	   neikvæð	   og	   óviss	   í	   félagslegum	   samskiptum.	   Þau	   eiga	   það	   einnig	   til	   að	   ýkja	  

tilfinningar	  sínar	  til	  þess	  að	  fá	  athygli	  og	  eru	  þá	  líklegri	  til	  að	  þróa	  með	  sér	  tilfinninga-‐	  og	  

hegðunarvandamál	   (Liu,	   Y.,	   2006;	  McLeod,	   S.,	   2008).	   Alien	   og	   Hauser	   (1996)	   halda	   því	  

fram	  að	  óörugg	  tengsl	  valdi	  einangrun	  og	  röskun	  á	  minningum.	  Einstaklingar	  með	  þannig	  

hugarfar	   geta	   átt	   erfitt	   með	   að	   vera	   sveigjanlegir	   í	   hegðun	   sinni	   og	   fara	   oft	   í	   vörn	   í	  

félagslegum	   samskiptum.	   Þeir	   hafa	   neikvæðar	   væntingar	   til	   sjálfs	   síns	   og	   annarra	   og	  

dregur	  það	  úr	  tækifærum	  þeirra	  til	   jákvæðra	  félagslega	  samskipta.	  Bowlby	  hélt	  því	   fram	  

að	   þegar	   innra	   vinnulíkan	   barns	   væri	   þróað	   væri	   það	   nokkuð	   stöðugt	   og	  myndi	   þar	   af	  

leiðandi	  spá	  fyrir	  um	  náin	  sambönd	  barnsins	  í	  framtíðinni	  (Liu,	  Y.,	  2006).	  

3.2 Aldursskeiðið	  6-‐12	  ára	  

Samkvæmt	   kenningu	   Erikson	   eru	   börn	   á	   aldrinum	   6-‐12	   ára	   á	   fjórða	   stigi	   í	   ævilanga	  

þróunarferlinu.	   Á	   þessum	  aldri	  minnkar	   hlutverk	   foreldra	   í	  mótun	   sjálfsmyndar	   og	   fleiri	  

aðilar	  fara	  að	  hafa	  áhrif,	  svo	  sem	  ættingjar,	  vinir,	  skólafélagar	  og	  kennarar.	  Á	  þessu	  stigi	  

tileinka	   börnin	   sér	   dugnað	   eða	   finna	   fyrir	   minnimáttarkennd	   (e.	   industry	   versus	  

inferiority).	  Barnið	  fer	  að	  einbeita	  sér	  að	  því	  að	  þjálfa	  verklega,	  félagslega	  og	  vitsmunalega	  

hæfni	  og	  verður	  skilvirkari	   í	  því	   sem	  það	  tekur	  sér	   fyrir	  hendur	   (Lightfoot,	  C.	  o.fl.,	  2009;	  

Gestur	   Guðmundsson,	   2012).	   Ef	   barnið	  metur	   sig	   sem	   duglegan	   og	   ábyrgan	   einstakling	  

sem	  getur	  klárað	  þau	  verkefni	  sem	  foreldrar	  og	  kennarar	  leggja	  fyrir	  það,	  er	  það	  fært	  um	  

að	  öðlast	  jákvætt	  sjálfsálit	  (Lightfoot,	  C.	  o.fl.,	  2009).	  	   	  

	   Margir	  fræðimenn	  eru	  sammála	  um	  að	  í	  kringum	  6	  ára	  aldur	  gangi	  börn	  í	  gegnum	  

visst	   breytingarskeið	   þegar	   róttækra	   breytinga	   fer	   að	   gæta	   í	   hugsunarhætti	   þeirra	  

(Álfheiður	   Steinþórsdóttir	   og	   Guðfinna	   Eydal,	   1995;	   Hrafnhildur	   Ragnarsdóttir,	   1993d).	  

Breyttur	  hugsunarháttur	  þeirra	  leiðir	  til	  nýs	  skilnings	  á	  heiminum,	  sjálfum	  sér	  og	  öðrum	  og	  

fer	  barnið	  að	  skilgreina	  sig	  sjálft	  á	  annan	  hátt	  en	  áður.	  Þegar	  börn	  eru	  beðin	  um	  að	  lýsa	  

sjálfum	   sér	   vísa	   þau	   í	   útlit	   sitt,	   eitthvað	   sem	   þau	   gera,	   tengsl	   þeirra	   við	   annarra	   og	   í	  

eitthvert	  persónuleikaeinkenni	  (Hrafnhildur	  Ragnarsdóttir,	  1993b,	  1993d).	  Með	  aldrinum	  

breytist	  það	  þó	  mikið	  á	  hvaða	  hátt	  þau	  vísa	  í	  þessi	  einkenni	  (Lightfoot,	  C.	  o.fl.,	  2009).	  Börn	  

á	  aldrinum	  8-‐11	  ára	   leggja	  áherslu	  á	  að	  aðgreina	  sig	  frá	  öðrum	  og	  bera	  sig	  oftast	  saman	  

við	  aðra,	  til	  dæmis	  með	  því	  að	  segja:	  Ég	  er	  stærri	  en	  flestir	  í	  bekknum	  mínum.	  Í	  enda	  þessa	  

aldursskeiðs	   er	   sjálfsmynd	   barnanna	   oftast	   orðin	   nokkuð	   skýr	   og	   hafa	   þau	   þá	   góða	  

hugmynd	  um	  hverjir	   styrkleikar	   og	   veikleikar	   þeirra	   eru.	   Barnið	   gæti	   til	   dæmis	   vitað	   að	  

það	  sé	  ekki	  gott	  í	  íþróttum	  en	  að	  það	  sé	  klárt	  í	  stærðfræði.	  Einnig	  eru	  viðhorf	  þeirra,	  óskir	  

og	  markmið	  orðin	  tiltölulega	  stöðug	  (Hrafnhildur	  Ragnarsdóttir,	  1993b).	  

3.2.1 Félagshæfni	  

Félagshæfni	   er	   hugtak	   sem	   nær	   meðal	   annars	   yfir	   skilning	   fólks	   á	   samskiptum	   og	  

samskiptahæfni	   þess	   (SIgrún	   Aðalbjarnardóttir,	   2007).	   Skilningur	   barna	   á	   félagslegum	  

samskiptum	   tekur	   stakkaskiptum	   á	   aldursskeiðinu	   6-‐12	   ára.	   Þarna	   rennur	   það	   upp	   fyrir	  

þeim	  að	  önnur	  manneskja	  getur	  hugsað	  um	  hvað	  þau	  sjálf	  séu	  að	  hugsa.	  Þau	  fara	  að	  sjá	  

sig	  með	  augum	  annarra	  og	  verða	  sífellt	  meðvitaðri	  um	  viðhorf	  annarra	  til	  sín	  og	  þess	  sem	  

þau	   gera	   (Hrafnhildur	   Ragnarsdóttir,	   1993b).	   Það	   fer	   að	   geta	   sett	   sig	   í	   spor	   annarra	   og	  

getur	   skynjað	   sjónarmið	   þeirra	   og	   reynslu.	   Með	   aldrinum	   verða	   þau	   sífellt	   hæfari	   í	   að	  

greina	  á	  milli	  mismunandi	  sjónarmiða	  og	  geta	  borið	  saman	  fleiri	  sjónarmið	  sem	  eru	  ólíkari	  

og	  fjarlægari	  þeirra	  eigin.	  Hugsun	  þeirra	  er	  ekki	  eins	  sjálfmiðuð	  og	  áður	  og	  smám	  saman	  

eykst	  hæfnin	  til	  að	  geta	  komist	  að	  niðurstöðu	  með	  þarfir	  annarra	  í	  huga.	  Meðan	  börn	  hafa	  

sjálfsmiðaða	  hugsun	  er	  eigin	  vilji	  sterkastur	  og	  ákvarðanir	  miðast	  við	  eigin	  hag.	  En	  nú	  geta	  

börnin	   farið	  að	   sjá	  hlutina	   frá	   sjónarhóli	  annarra	  og	  verður	  því	  hægt	  að	   ræða	  við	  þau	  á	  

annan	  hátt	   en	   áður	   (Álfheiður	   Steinþórsdóttir	   og	  Guðfinna	   Eydal,	   1995).	   Í	   samræmi	   við	  

aukna	  félagshæfni	  barna	  breytast	  leiðir	  foreldra	  til	  að	  hafa	  áhrif	  á	  þau	  og	  fara	  þeir	  meir	  og	  

meir	  að	  reiða	  á	  samræður	  og	  útskýringar	  (Lightfoot,	  C.	  o.fl.,	  2009).	  	  

3.2.2 Samband	  við	  foreldra	  

Algengt	   er	   að	   á	   þessum	   tíma	   fjarlægist	   börn	   og	   foreldrar.	   Samskipti	   þeirra	   á	   milli	  

breytast	   sem	  og	  viðmót	   foreldra	   í	   garð	  barnsins.	   Foreldrarnir	   fara	  að	  krefjast	  þroskaðar	  

hegðunar	  af	  barninu	  og	  ætlast	  til	  að	  það	  komi	  vel	  fyrir.	  Þeir	  hætta	  að	  líta	  á	  barnið	  sem	  lítið	  

smábarn	   og	   og	   þurfa	   nú	   að	   treysta	   barninu	   til	   að	   vera	   sinn	   eigin	   herra	   sem	   skilur	  

afleiðingar	  gjörða	  sinna.	  Þeir	  geta	  ekki	  lengur	  ætlast	  til	  þess	  að	  börnin	  hlýði	  þeim	  í	  einu	  og	  

öllu	  né	  geta	  þeir	  stjórnað	  umhverfi	  barnsins	  eins	  vel	  og	  áður	  (Lightfoot,	  C.	  o.fl.,	  2009).	   	  

	   Barnið	   fer	  að	  aðgreina	  sig	  meira	   frá	   foreldrunum	  og	  skapa	  sína	  eigin	   sjálfsmynd.	  

Það	  er	  þó	  enn	  mjög	   tengt	  og	  háð	   fjölskyldu	   sinni	   og	  þarf	  mikið	   á	  þeim	  að	  halda,	   einna	  

mest	  til	  þess	  að	  hlusta	  á	  ýmiss	  konar	  spurningar	  um	  sjálft	  sig	  og	  lífið.	  Það	  þolir	  alls	  ekki	  að	  

fjölskylda	  sín	  sé	  gagnrýnd	  af	  utanaðkomandi	  börnum	  eða	   fullorðnum	  þar	  sem	  það	  telur	  

það	   vera	   árás	   á	   sjálfsmynd	   sína	   (Álfheiður	   Steinþórsdóttir	   og	  Guðfinna	  Eydal,	   1995).	   En	  

innra	  með	  sér	  fer	  barnið	  að	  líta	  foreldra	  sína	  raunsærri	  augum	  en	  áður,	  það	  er	  það	  veit	  að	  

þau	  hafa	  einnig	  sínar	  takmarkanir.	  Barnið	  telur	  foreldrana	  ekki	  lengur	  sama	  yfirvaldið	  sem	  

veit	  allt	  og	  getur	  allt	  og	  hefur	  áttað	  sig	  á	  það	  er	  ekki	  lengur	  hægt	  að	  treysta	  á	  að	  þau	  leysi	  

allan	  vanda	  (Álfheiður	  Steinþórsdóttir	  og	  Guðfinna	  Eydal,	  1995).	  

3.2.3 Sjálfstæði	  

Börn	   byrja	   að	   þróa	   með	   sér	   sjálfstæði	   strax	   á	   öðru	   aldursári	   og	   eftir	   því	   sem	   þau	  

eldast	  og	  þroskast	  sækja	  þau	  í	  sífellt	  meira.	  Barnið	  hefur	  þörf	  fyrir	  að	  fá	  að	  takast	  sjálft	  á	  

við	  hlutina,	  prófa	  sig	  áfram	  og	  finna	  að	  það	  hafi	  getu	  til.	  Sjálfstæði	  er	  nauðsynlegur	  hluti	  af	  

þroskaferli	   barnsins	   og	   er	   því	  mikilvægt	   að	   foreldrarnir	  misskilji	   það	   ekki	   sem	   uppreisn	  

gegn	   þeim.	   Þegar	   foreldrar	   eru	   meðvitaðir	   um	   þau	   þroskastig	   sem	   börn	   þeirra	   fara	   í	  

gegnum	   öðlast	   þeir	   betri	   skilning	   á	   því	   hvers	   þeir	   geta	   búist	   við	   og	   krafist	   af	   barninu	  

(Steinberg,	   L.,	   2004;	   og	   Erla	   Kristjánsdóttir	   o.fl.,	   2004).	   Í	   uppeldinu	   ber	   þeim	   að	   hjálpa	  

börnum	  sínum	  að	  finna	  jafnvægi	  á	  milli	  þess	  að	  geta	  verið	  náið	  öðrum	  einstaklingum	  og	  

að	   geta	   aðgreint	   sig	   frá	   þeim	   og	   sýnt	   sjálfstæði	   (Sigrún	   Aðalbjarnardóttir,	   2007).	   Gefi	  

foreldrar	   börnum	   sínum	   ekki	   nægt	   sjálfstæði	   er	   hætta	   á	   að	   það	   verði	   kvíðið,	   hrætt,	  



	   bls.	  17	  

óákveðið	  og	  of	  háð	  öðrum.	  Þá	  á	  það	  erfiðara	  með	  að	   taka	   sjálfstæðar	  ákvarðanir	  og	  er	  

berskjaldaðari	  fyrir	  hópþrýstingi	  og	  áhrifum	  jafningja	  (Steinberg,	  L.,	  2004).	  

3.2.4 Vinir	  og	  jafningjar	  

Við	  6	  ára	  aldur	  byrja	  börn	  í	  skóla	  og	  eyða	  þau	  þá	  miklum	  tíma	  með	  vinum	  og	  jafningjum.	  

Þeir	  fara	  að	  skipa	  stóran	  sess	  í	  mótun	  sjálfsmyndar	  og	  fara	  viðbrögð	  þeirra	  í	  vaxandi	  mæli	  

að	   hafa	   meiri	   áhrif	   á	   barnið	   heldur	   en	   foreldrarnir	   (Hrafnhildur	   Ragnarsdóttir,	   1993a).	  

Jafningjahópar	  móta	  sínar	  eigin	  reglur	  og	  viðmiðanir	  og	  það	  skiptir	  börnin	  miklu	  máli	  að	  

vera	   viðurkennd	   og	   metin	   af	   félögunum.	   Börn	   byggja	   sjálfstraust	   sitt	   og	   	   öryggi	   á	  

viðurkenningu	   vina	   og	   þau	   eiga	   það	   til	   að	   meta	   sjálfan	   sig,	   getu	   sína	   og	   velgengni	   í	  

samanburði	   við	   þá	   (Hrafnhildur	   Ragnarsdóttir,	   1993a;	   Lightfoot,	   C.	   O.fl.,	   2009).	   Á	  

leikvellinum	  hefur	  líkamleg	  geta	  þeirra	  mikil	  áhrif	  á	  sjálfstraustið	  en	  í	  skólastofunni	  hefur	  

námsgeta	  meiri	  áhrif	  (Lawrence,	  D.,	  2006).	  Barnið	  leggur	  sig	  fram	  við	  að	  passa	  inn	  í	  hópinn	  

og	  vill	  vera	  eins	  og	  hinir	  svo	  það	  verði	  ekki	  útundan.	  Það	  gerir	  sér	  mikla	  grein	   fyrir	  hver	  

staða	  þess	  er	  innan	  um	  önnur	  börn,	  það	  skynjar	  hvort	  það	  sé	  vinsælt	  eða	  óvinsælt,	  þykir	  

skemmtilegt	  og	  eftirsóknarvert	  eða	  leiðinlegt	  og	  fráhrindandi.	  Slíkt	  skiptir	  oft	  sköpum	  um	  

hvort	   það	   haldi	   áfram	   að	   vera	   félagslega	   virkt	   eða	   dregur	   sig	   í	   hlé	   (Hrafnhildur	  

Ragnarsdóttir,	  1993a).	   	  

	   Vinátta	  barna	  er	  mikilvægur	  þáttur	  í	  þroska	  þeirra	  og	  veitir	  vissan	  undirbúning	  fyrir	  

lífið.	   Hún	   gefur	   þeim	   tækifæri	   til	   að	   þróa	   með	   sér	   ýmiss	   konar	   félagshæfni,	   svo	   sem	  

samskiptahæfni,	   hæfni	   til	   að	   leysa	   ágreining	   og	   samvinnu.	   Börn	   læra	   gildi	   eins	   og	  

hjálpsemi,	   umhyggju	   og	   traust	   sem	   einkenna	   náin	   vináttusambönd.	   Einnig	   öðlast	   þau	  

upplýsingar	   um	   sjálfan	   sig,	   aðra	   og	   um	  heiminn	   í	   gegnum	   vináttuna	   (Lightfoot,	   C.	  O.fl.,	  

2009).	   	  

	   Börn	  mynda	  vinahópa	  eftir	  áhugasviðum	  og	  eru	  þeir	  mjög	  kynjaskiptir.	  Börn	  byrja	  

að	   velja	   sér	   vini	   af	   sama	   kyni	   mjög	   snemma	   og	   hafa	   rannsóknir	   sýnt	   að	   börn	   á	   þriðja	  

aldursári	   vilji	   oft	   frekar	   eiga	   í	   samskiptum	   við	   jafningja	   af	   sama	   kyni	   heldur	   en	   af	  

gagnstæðu	  kyni	   (Ladd,	  G.	  W.,	  2005).	  Á	  grunnskóla	  aldri	  vilja	  þau	  nær	  eingöngu	   leika	  sér	  

með	  vinum	  af	  sama	  kyni.	  Það	  hefur	  verið	  rekið	  til	  þess	  að	  kynin	  hafa	  ólík	  áhugasvið	  en	  þó	  

eru	  ekki	  allir	  fræðimenn	  sammála	  því	  (Bee,	  H.,	  2000).	  	   	  

	   Vinir	  barnsins	  styðja	  það	  í	  að	  mynda	  sér	  sínar	  eigin	  skoðanir	  og	  geta	  verið	  nokkurs	  

konar	   uppbót	   á	   foreldrana	   sem	   barnið	   á	   gjarnan	   í	   sjálfstæðisbaráttu	   við	   (Álfheiður	  

Steinþórsdóttir	   og	   Guðfinna	   Eydal,	   1995).	   Vináttuböndin	   líkjast	   að	   mörgu	   leyti	  

geðtengslum	  við	   foreldra	   í	   frumbernsku,	  þó	  ekki	  eins	  sterk	  og	   trygg.	  Við	  ókunnugar	  eða	  

ógnandi	  aðstæður	  veitir	  nærvera	  vina	  öryggi	  og	  þeir	  finna	  til	  ábyrgðartilfinningar	  gagnvart	  

hvorum	  öðrum	  (Hrafnhildur	  Ragnarsdóttir,	  1993a).	  	  	  

	   Samskipti	  við	  vini	  og	  jafnaldra	  verða	  tilefni	  sterkra	  tilfinningalegra	  viðbragða.	  Börn	  

verða	  ákaflega	  stolt	  yfir	  afrekum	  sem	  styrkja	  stöðu	  þeirra	  innan	  hópsins	  og	  ef	  börn	  eiga	  að	  

minnsta	   kosti	   einn	   góðan	   vin	   hafa	   þau	   betra	   sjálfsálit	   og	   sjálfsvirðingu.	   Börn	   sem	   hins	  

vegar	  eiga	  ekki	   vini	   eru	  oft	   feimin,	  of	   viðkvæm	  og	   í	   hættu	  á	  að	  þróa	  með	   sér	  andlegan	  

vanlíðan.	   Ef	   barninu	   finnst	   það	   vera	   vanmetið,	   hvort	   sem	   það	   er	   af	   fullorðnum	   eða	  

jafningjum,	  getur	  það	  leitt	  til	  minnimáttakenndar	  og	  ef	  það	  finnur	  ekki	  fyrir	  viðurkenningu	  

finnst	  því	  það	  vera	  einmana	  og	  útundan.	  Höfnun	  af	  vinum	  og	  jafningjum	  skilur	  barnið	  eftir	  

niðurbrotið	  og	  kvíðið.	  Börnum	  er	   stundum	  hafnað	  af	   jafningjum	  vegna	  þess	  að	  þau	  eru	  

feimin	  og	  hlédræg	  en	  oftast	  er	  það	  vegna	  þess	  að	  þau	  eru	  árásargjörn.	  Þau	  börn	  upplifa	  

oft	  mikla	   erfileika	   innan	   sem	   og	   utan	   skóla	   og	   eru	   líklegri	   til	   að	   brjóta	   af	   sér	   og	   neyta	  

vímuefna	   síðar	   á	   lífsleiðinni	   (Lightfoot,	   C.	   O.fl.,	   2009;	   Álfheiður	   Steinþórsdóttir	   og	  

Guðfinna	  Eydal,	  1995).	  

4 Áhrif	  foreldra	  

Nú	   hefur	   verið	   fjallað	   um	   mótun	   sjálfsmyndar.	   Farið	   var	   yfir	   kenningar	   um	   mótun	  

sjálfsmyndar	  sem	  leggja	  áherslu	  á	  reynslu	  einstaklingsins	  og	  mikilvægi	  þess	  að	  hann	  leyfi	  

allri	  nýrri	  reynslu	  að	  vera	  hluti	  að	  sjálfsmynd	  sinni.	  Einnig	  var	  farið	  yfir	  vistfræðikenningu	  

Bronfenbrenners	  sem	  fer	  fram	  á	  að	  fjölskylda	  og	  vinir	  séu	  hluti	  að	  nærkerfi	  einstaklingsins	  

og	   hafa	   því	  mest	   áhrif	   á	  mótun	   hans.	   Þá	   var	   fjallað	   um	   kenningu	   Erikson	   um	  ævilangt	  

þróunarferli	  mannsins	  þar	  sem	  einstaklingurinn	  mótar	  sjálfsmynd	  sína	  við	  lausn	  átaka	  sem	  

hann	  tekst	  á	  við	  á	  hverju	  stigi	  lífsins.	  Farið	  var	  yfir	  mikilvægi	  öruggrar	  tengslamyndunar	  í	  

frumbernsku	  og	  að	  lokum	  var	  sérstök	  áhersla	  var	  lögð	  á	  aldursskeiðið	  6-‐12	  ára.	   	  

	   Fram	   hefur	   komið	   að	   foreldrar	   hafa	   eflaust	   veigamestu	   áhrifin	   á	   mótun	   barna	  

sinna.	  Framkoma	  þeirra	  og	  viðhorf	  í	  garð	  barnsins	  vegur	  þungt	  og	  er	  sjálfsmynd	  barnsins	  í	  

raun	  endurspeglun	  á	  því	   viðmóti	   sem	  það	   fær	   frá	  þeim.	  Mikilvægt	   er	   að	   foreldrar	   leggi	  

áherslu	   á	   uppbyggjandi	   samskipti	   við	   börn	   sín	   og	   vinni	   að	   því	   að	   styrkja	   sjálfsmynd	   og	  

sjálfstraust	  þeirra.	  Hér	   fyrir	  neðan	  verður	   fjallað	  um	  uppeldi,	   samskipti,	   samskiptahæfni	  

og	   sjálfstraust,	   en	   allt	   eru	   það	   þættir	   sem	   foreldrar	   ættu	   að	   hlúa	   að	   til	   þess	   að	   hafa	  

jákvæð	  áhrif	  á	  sjálfsmynd	  barna	  sinna.	  

4.1 Uppeldi	  

Uppeldisaðferðir	  og	  framkoma	  foreldra	   leggja	  mikilvægan	  grunn	  að	  sjálfsmynd	  barna	  og	  

hafa	  varandi	  áhrif	  á	  sjálfstraust	  þeirra	  og	  félagshæfni	  Sigrún	  Aðalbjarnardóttir	  og	  Kristjana	  

Stella	  Blöndal,	   2005).	   Til	   þess	   að	  ala	   af	   sér	  hæf	  börn	  með	   jákvæða	   sjálfsmynd	  eru	   ýmis	  

meginatriði	   sem	   foreldrar	   ættu	   að	   tileinka	   sér	   í	   uppeldinu.	   Sálfræðingurinn	   Steinberg	  

hefur	   í	   áratugi	   rannsakað	   uppeldisaðferðir	   foreldra	   og	   leggur	   hann	   mikla	   áherslu	   á	   að	  

foreldrar	  geri	  sér	  grein	  fyrir	  að	  það	  sem	  þeir	  gera	  skiptir	  máli,	  að	  foreldrar	  geti	  ekki	  verið	  

of	   elskulegir	   við	  börn	   sín	  og	   að	  þátttaka	  þeirra	   í	   lífi	   barnsins	   sé	  mikilvæg	   (Steinberg,	   L.,	  

2004).	  

	   Börn	  læra	  af	  foreldrum	  sínum	  og	  skiptir	  því	  miklu	  að	  foreldrar	  séu	  góð	  fyrirmynd.	  

Börn	  fylgjast	  með	  foreldrum	  sínum	  og	  læra	  tjáningu	  þeirra,	  skoðanir	  og	  venjur.	  Þau	  taka	  

eftir	  svipbrigðum	  foreldra	  sinna	  og	  álykta	  út	  frá	  þeim	  hvort	  þau	  séu	  að	  gera	  eitthvað	  gott	  

eða	   slæmt.	  Ungt	  barn	   sem	  klifrar	   upp	   í	   tré	  og	   sér	  hræðslusvip	  mömmu	   sinnar	   fær	  ekki	  

bara	  á	  tilfinninguna	  að	  hún	  sé	  hrædd	  heldur	  einnig	  að	  það	  sjálft	  ætti	  að	  vera	  hrætt.	  Þetta	  

er	  ein	  ástæða	  þess	  að	  áhyggjufullir	   foreldrar	  eiga	  oft	  áhyggjufull	  börn.	  Steinberg	  hvetur	  

því	  foreldra	  til	  að	  staldra	  við	  og	  hugsa	  um	  hvaða	  áhrif	  þeir	  hafa	  á	  börn	  sín	  (Steinberg,	  L.,	  

2004).	  	  

	   Steinberg	  fer	  fram	  á	  að	  foreldrar	  geta	  ekki	  verið	  of	  elskulegir	  við	  börn	  sín	  þar	  sem	  

ómögulegt	   sé	   að	   spilla	   þeim	   með	   ást.	   Margir	   foreldrar	   trúa	   því	   að	   of	   mikil	   ástúð	   geri	  

börnin	  veikburða	  og	  þurfandi	  en	   rannsóknir	  hafa	  sýnt	   fram	  á	  hið	  gagnstæða	   (Steinberg,	  

2004).	  Eins	  og	  tengslakenningar	  kveða	  á	  um	  þá	  þróa	  börn	  með	  sér	  mikla	  öryggistilfinningu	  

þegar	  þau	  finna	  að	  þau	  eru	  elskuð	  og	  verða	  þá	  sjálf	   fær	  um	  að	  tjá	  ást	  sína	  á	  öðrum.	  Til	  

þess	   að	   sjálfsmynd	   barnsins	   mótist	   á	   heilbrigðan	   hátt	   þarf	   barnið	   að	   finna	   að	   það	   sé	  

elskað	  þótt	  að	  það	  hagi	  sér	  illa	  eða	  geri	  eitthvað	  rangt.	  Barn	  sem	  fær	  skilyrðislaust	  jákvætt	  

viðhorf	   mun	   að	   öllum	   líkindum	   þróa	   með	   sér	   afar	   heilsteypta	   og	   jákvæða	   sjálfsmynd	  

(Hörður	  Þorgilsson	  og	  Jakob	  Smári,	  1993b).	  	   	  

	   Þátttaka	  foreldra	   í	   lífi	  barna	  er	  mikilvæg	  og	  spáir	  hún	  að	  miklu	   leyti	   fyrir	  andlegu	  

heilbrigði,	  hamingju	  og	  velferð	  barnsins.	  Börn	  foreldra	  sem	  taka	  þátt	  gengur	  betur	  í	  skóla	  

og	  eru	  ánægðari	  með	  sjálfan	  sig.	  Einnig	  eru	  þau	  ólíklegri	  til	  að	  eiga	  við	  sálræn	  vandkvæði	  

að	   stríða,	   taka	   síður	   áhættur	   og	   komast	   sjaldnar	   í	   vandræði.	   Til	   þess	   að	   taka	   þátt	   í	   lífi	  

barnsins	  er	  nauðsynlegt	  að	  eyða	  tíma	  með	  því.	  Líklegra	  er	  að	  barnið	  tali	  um	  hvað	  er	  í	  gangi	  

í	   lífi	  sínu	  þegar	  það	  er	  að	  eyða	  tíma	  með	  foreldrum	  sínum	  heldur	  en	  þegar	  það	  er	  spurt	  

beint	  út.	  Miklu	  skiptir	  hvernig	  tímanum	  með	  barninu	  er	  eytt,	   foreldrið	  ætti	  ekki	  að	  vera	  

annars	  hugar	  heldur	  njóta	  þess	  að	  vera	  með	  barninu	  og	  gefa	  sér	  tíma	  til	  að	  tengjast	  því	  

(Steinberg,	  L.,	  2004).	  	   	  

	   Þar	  sem	  umræðan	  snýr	  að	  uppeldi	  er	  rétt	  að	  minna	  á	  mikilvægi	  þess	  að	  taka	  tillit	  

til	   skapgerðar	  barnsins.	  Eins	  og	  áður	  sagði	   fæðast	  börn	  með	  með	  mismunandi	  skapgerð	  

sem	  hefur	  áhrif	  á	  hvernig	  þau	  bregðast	  við	  því	  sem	  þau	  komast	  í	  kynni	  við.	  Mikilvægt	  er	  

að	  skilja	  skapgerð	  barnsins,	  samþykkja	  hana	  og	  taka	  tillit	  til	  hennar.	  Sé	  barnið	  mjög	  virkur	  

einstaklingur	   sem	  þarf	  að	  hafa	  mikið	   fyrir	   stafni	  er	  að	   jafnaði	  ekki	  hægt	  að	  ætlast	   til	  að	  

það	  sitji	   tímunum	  saman	  inn	   í	  herbergi	  að	   lesa	  bók.	  Sum	  börn	  hafa	  erfiðari	  skapgerð	  en	  

önnur	  og	  þurfa	  þau	  þá	  meiri	  tíma	  og	  aðhald.	  En	  með	  því	  að	  koma	  til	  móts	  við	  barnið	  er	  oft	  

hægt	  að	  koma	  í	  veg	  fyrir	  óæskilega	  hegðun	  barsins	  og	  vanlíðan	  (Steinberg,	  L.,	  2004).	  	  

4.1.1 Leiðandi	  uppeldi	  

Ýmsar	  rannsóknir	  hafa	  verið	  gerðar	  á	  samspili	  uppeldisaðferða	  foreldra	  og	  þroska	  barna	  

þeirra.	   Á	   því	   sviði	   er	   kenning	   Díönu	   Baumrind	   sennilega	   einna	   þekktust	   (Sigrún	  

Aðalbjarnardóttir	   og	   Kristjana	   Stella	   Blöndal,	   2005).	   Hún	   flokkaði	   uppeldisaðferðum	  

foreldra	  niður	  í	  nokkra	  flokka	  eftir	  því	  hvernig	  foreldrar	  stjórna	  barninu	  sínu,	  hvers	  konar	  

kröfur	   þeir	   gera	   til	   þeirra,	   hvernig	   þeir	   útskýra	   fyrir	   börnum	   sínum	   og	   hvort	   hlýja	   og	  

hvatning	  einkenni	   samskiptin.	   Í	   rannsóknum	  Baumrinds	  kom	  fram	  að	  börn	   foreldra	  sem	  

flokkuðust	  sem	   leiðandi	  virtust	  best	  sett	  hvað	  varðar	  sjálfsaga,	  sjálfstæði,	  sjálfstraust	  og	  

samskipti.	  Leiðandi	  foreldrar	  eru	  bæði	  hvetjandi	  og	  styðjandi	  í	  samskiptum	  við	  börnin	  sín.	  

Þeir	  krefjast	  þroskaðar	  hegðunar	  af	  barninu	  og	  setja	  því	  skýr	  mörk	  og	  reglur	  ásamt	  því	  að	  

útskýra	   ástæður	   og	   afleiðingar.	   Þeir	   sýna	   barninu	   hlýju	   og	   viðurkenningu	   og	   taka	   vel	   á	  

móti	  hugmyndum	  þess.	  Börn	  sem	  búa	  við	   leiðandi	  uppeldi	   taka	  þátt	   í	   samræðum	   innan	  

heimilisins	  um	  hin	  ýmsu	  málefni	  og	  áhersla	  er	  lögð	  á	  að	  laða	  fram	  skoðanir	  og	  sjónarmið	  

bæði	   barnsins	   og	   foreldranna.	   Börn	   leiðandi	   foreldra	   sýna	  meiri	   félagslegan	   þroska	   en	  

börn	  sem	  búa	  við	  annars	  konar	  uppeldi.	  Þau	  hafa	  sterkari	  sjálfsmynd,	  ábyrgðarkennd	  og	  

hafa	   trú	   á	   sjálfum	   sér.	   Einnig	   eru	   þau	   vingjarnleg	   og	   samvinnufús.	   Fái	   börn	   leiðandi	  

uppeldi	  sýna	  þau	  að	  öllum	  líkindum	  betra	  sjálfstraust	  þar	  sem	  þau	  hafa	  notið	  stuðnings	  og	  

viðurkenningar	   foreldra	   sinna.	   Foreldrar	   sýna	  börnum	  sínum	  stuðning	  og	   viðurkenningu	  

með	  því	  að	  hvetja	  þau	  til	  að	  standa	  sig	  vel,	  tjá	  eigin	  hugmyndir,	  skoðanir	  og	  tilfinningar	  og	  

sýna	   þeim	   virðingu	  með	  því	   að	   taka	   þeim	  hugmyndum	   vel	   (Sigrún	  Aðalbjarnardóttir	   og	  

Kristjana	  Stella	  Blöndal,	  2005;	  Sigrún	  Aðalbjarnardóttir	  og	  Árný	  Elíasdóttir,	  2008).	  	  	   	  

	   Rannsóknir	   hafa	   sýnt	   fram	   á	   áhrif	   uppeldishátta	   og	   framkomu	   foreldra	   á	  

sjálfsmynd,	   sjálfstraust	   og	   félagshæfni	   barna.	   Rannsókn	   Dekovic	   og	   Jensens	   á	   112	  

hollenskum	  börnum	  á	  aldrinum	  6-‐11	  ára	  sýndi	  fram	  á	  að	  framkoma	  foreldra	  í	  garð	  barna	  

sinna	  hefur	  mikil	  áhrif	  á	  hversu	  vinsæl	  börnin	  eru	  á	  meðal	  skólafélaga.	  Vinsældir	  barnanna	  

voru	  mældar	  með	  stöðluðum	  mælikvörðum.	  Fylgst	  var	  með	  samskiptum	  foreldra	  við	  börn	  

sín	   á	   meðan	   þau	   fengust	   við	   tvö	   krefjandi	   púsluspil.	   Í	   ljós	   kom	   að	   foreldrar	   vinsælu	  

barnanna	   voru	  mun	   líklegri	   til	   að	  hvetja	   börnin	   sín,	   útskýra	   fyrir	   þeim	  og	  nota	   jákvæða	  

styrkingu.	  Foreldrar	  óvinsælu	  barnanna	  voru	  hins	  vegar	  líklegri	  til	  að	  gagnrýna	  börnin	  án	  

þess	  að	  koma	  með	  hjálpsamar	  leiðbeiningar.	  Þeir	  voru	  einnig	  líklegri	  til	  að	  vinna	  verkefnið	  

sjálfir	   í	   stað	   þess	   að	   hjálpa	   börnunum	   við	   að	   leysa	   það	   (Aldís	   Unnur	   Guðmundsdóttir,	  

2007).	   Þetta	   kemur	   heim	   og	   saman	   við	   niðurstöður	   Sigrúnar	   Aðalbjarnardótturr	   (2008)	  

sem	   hefur	   sýnt	   fram	   á	   að	   unglingar	   sem	   búa	   við	   leiðandi	   uppeldi	   sýna	   almennt	   meiri	  

samskiptahæfni,	   meira	   sjálfstraust,	   minni	   depurð	   og	   virðast	   síður	   neyta	   vímuefna.	  

Niðurstöður	   sem	   þessar	   ættu	   að	   hvetja	   foreldra	   til	   að	   nota	   leiðandi	   uppeldishætti	   og	  

stuðla	  þannig	  að	  andlegu	  heilbrigði	  og	  þroska	  barna	  sinna.	  	  

4.1.2 Reglur	  og	  agi	  

Telja	  mætti	  að	  samskipti	  foreldra	  og	  barna	  séu	  yfirleitt	  ánægjuleg,	  gefandi	  og	  þroskandi,	  

en	  þó	  hefur	  komið	  fram	  að	  margir	  kennarar	  telja	  að	  alltof	  mörg	  börn	  eigi	  við	  ýmiss	  konar	  

tilfinninga-‐	   og	   hegðunarvanda	   að	   stríða	   (Sigrún	   Aðalbjarnardóttir	   og	   Árný	   Elíasdóttir,	  

2008).	  Það	  sem	  langoftast	  stuðlar	  að	  hegðunarvanda	  barna	  er	  ósamræmi	  í	  uppeldinu.	  Ef	  

reglur	   breytast	   frá	   degi	   til	   dags	   á	   ófyrirsjáanlegan	   hátt	   er	   erfitt	   fyrir	   barnið	   að	   læra	   og	  

meta	  hvers	  konar	  hegðun	  er	  æskileg	  hverju	  sinni	  (Steinberg,	  L.,	  2004).	  	   	  

	   Leiðandi	   uppeldi	   einkennist	   meðal	   annars	   af	   reglum	   og	   útskýringum.	   Ein	  

meginástæða	   fyrir	   því	   að	   hafa	   reglur	   er	   sú	   að	   það	   hjálpar	   barninu	   að	   þróa	   með	   sér	  

sjálfsaga.	  Barnið	  lærir	  að	  það	  getur	  ekki	  alltaf	  haft	  hlutina	  eins	  og	  það	  vill	  og	  lærir	  að	  hafa	  

stjórn	  á	   sér.	  Eldri	  börnum	  nægir	  þó	  ekki	  að	  hlýða	  bara	  vegna	  þess	  að	   foreldrarnir	   segja	  

þeim	   það	   heldur	   þurfa	   þau	   að	   fá	   að	   heyra	   ástæður	   á	   bak	   við	   reglur	   og	   ákvarðanir.	  

Foreldrar	   ættu	   því	   að	   útskýra	   fyrir	   börnum	   sínum	   hvers	   þeir	   ætlast	   til	   af	   þeim,	   en	   ef	  

barnið	  er	  neytt	  til	  að	  hlýða,	  án	  rökstuðnings,	  getur	  það	  leitt	  til	  ósjálfstæðis	  og	  næmi	  fyrir	  

hópþrýstingi.	  Eins	  og	  fjallað	  var	  um	  að	  ofan	  þarf	  barnið	  að	  fá	  tækifæri	  til	  að	  þróa	  með	  sér	  

sjálfstæði	  og	  er	   foreldrum	  unnt	   að	  hjálpa	  með	  því	   að	   leyfa	  barninu	  að	   taka	   ákvarðanir,	  

gefa	  því	  valmöguleika,	  hrósa	  ákvörðunum	  barnsins,	  hjálpa	  barninu	  að	  hugsa	  í	  gegn	  erfiðar	  

ákvarðanir	  og	  leyfa	  því	  stöku	  sinnum	  að	  læra	  af	  slæmum	  ákvörðunum.	  Barnið	  hefur	  einnig	  

sína	   skoðun	   á	   reglum	   og	   ákvörðunum	   og	   gott	   er	   að	   fjölskyldan	   ræði	   saman	   og	   heyri	  

hverjar	   þær	   eru.	   Þannig	   er	   barninu	   sýnt	   sanngirni,	   því	   leyft	   að	   vera	   hluti	   að	  

ákvörðunarferlinu	  og	  foreldrarnir	  öðlast	  betri	  skilning	  á	  hugsunargangi	  þess	  (Steinberg,	  L.,	  

2004).	   	  

	   Oft	   getur	   vafist	   fyrir	   foreldrum	   hversu	  mikilvægt	   er	   að	   þeir	   standi	   saman	   þegar	  

kemur	   að	   því	   hvers	   ætlast	   skal	   til	   að	   barninu.	   Foreldrar	   geta	   haft	   ólíka	   afstöðu	   til	  

uppeldisins	  sín	  á	  milli	  og	  gert	  mismiklar	  kröfur	  til	  barns	  síns.	  Venjulega	  er	  þó	  ein	  afstaða	  

nokkuð	  áberandi	  á	  hverju	  heimili	  og	  er	  það	  að	  öllu	  jöfnu	  sú	  afstaða	  sem	  skiptir	  mestu	  máli	  

(Aldís	  Unnur	  Guðmundsdóttir,	  2007).	  Einnig	  veltur	  það	  að	  miklu	  leyti	  á	  aldri	  barnsins,	  því	  

eldra	  sem	  það	  er	  því	  betur	  áttar	  það	  sig	  á	  því	  að	  foreldrar	  geta	  haft	  mismunandi	  skoðanir	  

án	  þess	  að	  annað	  hvort	  þeirra	  hafi	  rangt	  fyrir	  sér.	  Ef	  barnið	  er	  orðið	  nógu	  þroskað	  til	  að	  

skilja	  að	  fólk	  hafi	  oft	  mismunandi	  sjónarmið	  getur	  verið	  gott	  fyrir	  foreldrana	  að	  láta	  barnið	  

vita	   að	   þó	   þau	   séu	   ósammála	   þá	   styðji	   þau	   hvort	   annað.	   Það	   kennir	   barninu	  mikilvægi	  

málamiðlunar	  í	  heilbrigðum	  samböndum	  (Steinberg,	  L.,	  2004).	  	   	  

	   Að	   lokum	   ber	   að	   nefna	   að	   foreldrar	   ættu	   að	   forðast	   of	   harðar	   refsingar,	   bæði	  

líkamlegar	  og	  munnlegar,	  en	  þær	  geta	  haft	  skaðleg	  áhrif	  á	  þroska	  barnsins.	  Eins	  og	  áður	  

sagði	   læra	   börn	   af	   foreldrum	   sínum	   og	   beiti	   þeir	   líkamlegum	   refsingum	   kenna	   þeir	  

börnum	   sínum	   að	   slíkt	   sé	   í	   lagi.	   Börnin	   verða	   líklegri	   til	   að	   vera	   árásargjörn	   og	   með	  

yfirgang,	  vera	  hafnað	  af	  jafningjum,	  lenda	  í	  vandræðum	  og	  þróa	  með	  sér	  hegðunarvanda.	  

Munnlegar	   refsingar	  sem	  fela	   í	   sér	  niðrandi	  og	  andstyggilegt	   tal	   til	  barnsins	  geta	   leitt	   til	  

sálræns	  vanda,	   lágs	  sjálfsálits	  og	  þunglyndis.	  Til	  þess	  að	  forðast	  þetta	  er	  nauðsynlegt	  að	  

foreldrar	   beini	   skömmum	   sínum	   og	   athugasemdum	   að	   hegðun	   barnsins	   en	   ekki	   að	  

barninu	  sem	  persónu.	  Ef	  foreldri	  segir	  „Þetta	  var	  illa	  gert	  af	  þér“	  mun	  barninu	  líklega	  líða	  

illa	  með	  það	  sem	  það	  gerði	  en	  ef	  foreldrar	  segja	  „þú	  ert	  slæmt	  barn“	  mun	  barninu	  líða	  illa	  

með	  sjálfan	  sig	  sem	  persónu	  (Steinberg,	  L.,	  2004).	  Hér	  fyrir	  neðan	  verður	  fjallað	  nánar	  um	  

samskiptahætti	  foreldra	  við	  börn	  sín.	  

4.2 Samskipti	  

Samskipti	   eru	   þegar	   skilaboð	   skila	   sér	   á	   árangursríkan	   hátt	   til	   annarra.	   Skilaboðin	   geta	  

verið	  með	  eða	  án	  orða	  og	  verið	  send	  meðvitað	  eða	  óviljandi	  (Buckley,	  2003).	  Þau	  eiga	  sér	  

stað	   á	  milli	   ólíkra	   einstaklinga	   sem	   hafa	   sinn	   sjálfstæða	   vilja	   og	   skoðanir	   og	   þegar	   þeir	  

senda	  boð	  sín	  á	  milli	  hafa	  þeir	  áhrif	  hvor	  á	  annan	  (Erla	  Kristjánsdóttir	  o.fl.,	  2004).	  	  	  

	   Það	   skiptir	  miklu	  hvernig	   foreldrarnir	   tala	   við	  börn	   sín	  og	  hvaða	  boð	  þeir	   senda.	  

Það	  sem	  foreldrar	  segja,	  og	  á	  hvaða	  hátt	  þeir	  segja	  það,	  getur	  haft	  mikil	  áhrif	  á	  barnið	  sem	  

persónu.	   Boðin	   sem	   þeir	   senda	   segja	   barninu	   oft	   eitthvað	   um	   það	   hvað	   foreldrunum	  

finnst	  um	  það	  og	  þar	  af	  leiðandi	  hvað	  barninu	  sjálfu	  ætti	  að	  finnast	  um	  sig.	  Smám	  saman	  

finnur	   barnið	   hvernig	   foreldrarnir	   skynja	   það	   sem	   persónu	   og	   hefur	   það	   mikil	   áhrif	   á	  

sjálfsmynd	  þeirra	  (Gordon,	  T.,	  1999).	  Gæði	  og	  áhrif	  þessara	  boða	  eru	  misjöfn	  og	  geta	  þau	  

verið	   uppbyggjandi	   eða	   skaðleg	   fyrir	   barnið.	   Fullorðnum	   hættir	   til	   að	   alhæfa	   það	  

neikvæða	  frekar	  en	  það	  jákvæða,	  til	  dæmis	  ef	  barn	  sullar	  niður	  mjólk	  og	  sagt	  er	  við	  það:	  

þú	  ert	  alltaf	  að	  hella	  niður,	  eða:	  þú	  ert	  alltaf	  svo	  óþekk,	  er	  gefið	  í	  skyn	  að	  barnið	  sjálft	  sé	  

vandamálið	  en	  ekki	  atburðurinn.	  Slíkar	  athugasemdir	  hafa	  neikvæð	  áhrif	  á	  barnið	  séu	  þær	  

ríkjandi	  (Þuríður	  J.	  Kristjánsdóttir,	  1991).	   	  

	   Börn	  eru	  næm	  fyrir	  því	  hvort	  hið	  jákvæða	  sé	  meint	  eða	  ekki	  og	  finna	  þegar	  hól	  er	  í	  

raun	  háð.	  Fullorðnir	  gefa	  oft	  mismunandi	  boð	  með	  orðum	  og	   látbragði	  og	  börn	   lesa	  slík	  

boð	  gjarnan	  rétt.	  Með	  aldrinum	  taka	  þau	  miklum	  framförum	  í	  að	  túlka	  og	  skilja	  aðra.	  Þau	  

taka	  vel	  eftir	  andrúmslofti	  á	  heimilinu	  og	  skynja	  til	  dæmis	  togstreitu	  á	  milli	  foreldra	  sinna,	  

hvort	  sem	  talað	  er	  um	  hana	  eða	  ekki.	  Þau	  fylgist	  vel	  með	  svipbrigðum	  þeirra	  fullorðnu	  og	  

skynja	  blæbrigði	   tilfinninga	  betur	  og	  betur	   (Álfheiður	  Steinþórsdóttir	  og	  Guðfinna	  Eydal,	  

1995;	  Þuríður	  J.	  Kristjánsdóttir,	  1991).	  	   	  

	   Erla	  Kristjánsdóttir	  og	  fleiri	  (2004)	  settu	  fram	  sjö	  atriði	  sem	  talin	  eru	  einkenna	  góð	  

og	   þæginleg	   samskipti,	   en	   þau	   eru	   virðing,	   traust,	   skilningur,	   jákvæðni,	   sveigjanleiki,	  

einlægni	  og	  þolinmæði.	  Með	  því	  að	  tileinka	  sér	  þessi	  atriði	  er	  foreldrum	  unnt	  að	  að	  stuðla	  

að	   jákvæðri	   sjálfsmynd	   barna	   sinna.	   Í	   vellíðan	   felst	   að	   hafa	   jákvæða	   sjálfsmynd	   og	   ef	  	  

foreldrar	  ala	  börn	  sín	  á	   jákvæðum	  viðhofum,	  sem	  felur	   í	   sér	  að	   leita	  eftir	  því	  góða	   í	   fari	  

sjálfs	   síns	   og	   annarra,	   geta	   þeir	   valdið	   betri	   líðan,	   þeirra	   sjálfra	   og	   barnanna	   (Erla	  

Kristjánsdóttir	   o.fl.,	   2004).	   Einnig	   er	   mikilvægt	   að	   foreldrara	   séu	   góð	   fyrirmynd	   meðal	  

annars	  með	  því	  að	  hlúa	  vel	  að	  eigin	  sjálfsmynd,	  en	  sjálfsálit	  mæðra	  hefur	  áhrif	  á	  sjálfsálit	  

barna	   þeirra.	   Rannsóknir	   á	   sjálfsáliti	   barna	   síðastliðin	   ár	   hafa	   sýnt	   fram	   á	   að	   leiðandi	  

uppeldi,	  hlýtt	  samband	  og	  jákvætt	  sjálfsálit	  móður	  leiði	  til	  góðs	  sjálfsálits	  barnsins.	  Einnig	  

hefur	   verið	   sýnt	   fram	  á	   að	   skipandi,	   afskiptalaust	   og	   eftirlátt	   uppeldi,	   fjandsemi	  og	   lágt	  

sjálfsálit	  móður	  leiði	  til	  lélegs	  sjálfsálits	  barnsins.	  Áhrif	  föðurs	  eru	  hins	  vegar	  ekki	  eins	  sterk	  

(Lawrence,	  D.,	  2006).	  	  

4.2.1 Virðing,	  virk	  hlustun	  og	  viðurkenning	  	  

Virðing,	  virk	  hlustun	  og	  viðurkenning	  eru	  mikilvægur	  grunnur	  góðra	   samskipta.	  Virðingu	  

sýnum	   við	   öðru	   fólki	   með	   ýmsu	  móti	   og	   endurspeglast	   hún	  meðal	   annars	   í	   framkomu	  

okkar,	   orðavali	   og	   augnaráði	   (Erla	   Kristjánsdóttir	   o.fl.,	   2004).	   Skoðum	   viðbrögð	   tveggja	  

mæðra	   við	   sams	   konar	   aðstæður	   þar	   sem	   börn	   þeirra	   eiga	   í	   erfileikum	   með	   að	  

framkvæma	   ákveðið	   verkefni.	  Önnur	  móðirin	   segir:	  Þú	   getur	   þetta	   ekki,	   þú	   veist	   ekkert	  

hvað	  þú	  ert	  að	  gera.	  Hin	  móðirin	  segir:	  Segðu	  mér	  hvað	  er	  að	  og	  ég	  get	  mögulega	  hjálpað	  

þér.	   Það	   er	   ekki	   erfitt	   að	   sjá	   hvor	   móðirin	   er	   líklegri	   til	   að	   efla	   virðingu	   barnsins	   fyrir	  

sjálfum	  sér	  og	  öðrum.	  Miklu	  skiptir	  að	  börn	  njóti	  virðingar	  og	  fái	  þannig	  staðfestingu	  á	  að	  

þau	   séu	   einhvers	   virði.	   Samskipti	   foreldra	   við	   börn	   sín	   hafa	   áhrif	   á	   þau	   samskipti	   sem	  

barnið	  á	  í	  við	  aðra	  og	  ef	  komið	  er	  fram	  við	  barnið	  af	  virðingu,	  umhyggju	  og	  góðvild	  mun	  

það	  að	  öllum	  líkindum	  endurspeglast	   í	   framkomu	  barnsins.	  Það	  mun	  þá	  eiga	  auðveldara	  

með	   að	   eignast	   vini,	   ná	   árangri	   í	   skóla	   og	   mynda	   heilbrigð	   sambönd	   við	   aðra	   (Erla	  

Kristjánsdóttir	   o.fl.,	   2004;	   Sigrún	  Aðalbjarnardóttir,	   2007;	   Steinberg,	   L.,	   2004).	   Foreldrar	  

sýna	  barni	  sínu	  virðingu	  með	  því	  að	  tala	  kurteisislega	  við	  það,	  koma	  vel	  fram	  við	  það,	  virða	  

skoðanir	  þess	  og	  sýna	  því	  athygli	  þegar	  það	  talar	  (Steinberg,	  L.,	  2004).	   	  

	   Sálfræðingurinn	  dr.	  Thomas	  Gordon	  leggur	  áherslu	  á	  hve	  mikilvæg	  virk	  hlustun	  er	  í	  

samskiptum	  foreldra	  við	  börn	  sín.	  Virk	  hlustun	  getur	  stóraukið	  hæfni	  foreldra	  til	  að	  hjálpa	  

börnum	  sínum	  ásamt	  því	  að	  auka	  þau	  áhrif	   sem	  foreldrarnir	  hafa	  á	  barnið.	  Virk	  hlustun	  

ýtir	  undir	  tjáningarútrás	  barnsins	  og	  hjálpar	  því	  að	  átta	  sig	  á	  tilfinningum	  sínum,	  sem	  getur	  

komið	   í	   veg	   fyrir	   að	   það	   láti	   tilfinningarnar	   stjórna	   sér	   (Sigrún	  Aðalbjarnardóttir,	   2007).	  

Foreldrar	  sem	  beita	  virkri	  hlustun	  sýna	  að	  þeir	  viðurkenni	   tilfinningar	  barnsins	  og	  hjálpa	  

því	  þannig	  að	  sættast	  við	  þær.	  Einnig	  stuðlar	  virk	  hlustun	  að	  hlýju	  í	  samskiptum	  foreldra	  

og	  barna.	  Þegar	  barnið	  finnur	  að	  foreldrið	  hlustar	  á	  og	  skilur	  hvað	  það	  er	  að	  segja	  finnur	  

barnið	  fyrir	  hlýju	  og	  ánægju.	  Svipaðar	  tilfinningar	  vakna	  hjá	  foreldrinu	  og	  verður	  samband	  

þeirra	  hlýrra	  og	  nánara.	  Foreldri	  og	  barn	  öðlast	  meiri	  skilning	  hvor	  á	  öðru	  og	  læra	  að	  meta	  

viðhorf	  hvors	  annars,	  sem	  leiðir	  til	  dýpri	  virðingu	  og	  umhyggju	  (Gordon,	  T.,	  1999).	  	  	   	  

	   Máttur	   viðurkenningarinnar	   er	   einnig	   mikill	   þegar	   kemur	   að	   því	   að	   hlynna	   að	  

samskiptum	  á	  milli	  fólks.	  Að	  viðurkenna	  manneskjuna	  eins	  og	  hún	  er	  gerir	  henni	  kleift	  að	  

dafna,	  þroskast	  og	  gera	  uppbyggilegar	  breytingar.	  Hún	   lærir	  að	   leysa	  vandamál,	  stefnir	   í	  

átt	  að	  góðri	  sálrænni	  heilsu,	  verður	  afkastameiri	  og	  nær	  að	  virkja	  hæfileika	  sína	  til	   fulls.	  

Foreldrar	  gera	  sér	  oft	  ekki	  grein	  fyrir	  því	  hve	  mikilvæg	  og	  jákvæð	  áhrif	  viðurkenning	  þeirra	  

hefur	   á	   barnið.	  Margir	   lifa	   í	   þeirri	   trú	   að	   viðurkenning	   hafi	   einungis	   þau	   áhrif	   að	   halda	  

barninu	  óbreyttu	  en	  hjálpi	  því	  ekki	  að	  ná	  betrun.	  En	  með	  því	  að	  viðurkenna	  barnið	  eins	  og	  

það	  er,	  er	  því	  veitt	  frelsi	  til	  þess	  að	  tjá	  lifinningar	  sínar	  og	  vandamál	  og	  getur	  haft	  áhrif	  á	  

að	   barnið	   sé	   sátt	   við	   og	   geðjist	   að	   sjálfum	   sér.	   Einnig	   hjálpar	   það	   barninu	   að	   verða	  

meðvitað	  um	  eigið	  gildi	  og	  auðveldar	  því	  að	  finna	  hæfileika	  sína,	  öðlast	  sjálfstæði	  og	  læra	  

að	  leysa	  sjálft	  úr	  þeim	  vandamálum	  sem	  verða	  á	  vegi	  þess	  (Gordon,	  T.,	  1999).	  

4.3 Samskiptahæfni	  

Af	  umræðunni	  hér	  að	  ofan	  er	  ljóst	  að	  það	  er	  foreldrum	  og	  börnum	  til	  mikilla	  hagsbóta	  

að	  eiga	  góð	  samskipti.	  Góð	  samskipti	  eru	  ekki	  sjálfgefin	  en	  þau	  eru	  nauðsynleg,	  ekki	  bara	  

fyrir	   samband	   foreldra	   og	   barna	   heldur	   fyrir	   samfélagið	   í	   heild	   sinni.	   Börn	   byggja	   upp	  

sjálfsmynd	   sína	   í	   gegnum	   samskipti	   og	   úr	   því	   verður	   samspil	   sem	   skiptir	   máli	   fyrir	  

samskiptahæfni	   þeirra	   (Sigrún	   Aðalbjarnardóttir,	   2007).	   Hugtakið	   vísar	   til	   hæfni	   fólks	   í	  

samskiptum	   og	   ræður	   til	   um	   hvernig	   það	   vinnur	   með	   öðrum,	   leysir	   ágreining	   og	   sýnir	  

hjálpsemi,	  samúð	  og	  sanngirni.	  Grunnur	  samskiptahæfni	  okkar	  er	  hæfnin	  til	  að	  setja	  sig	  í	  

spor	  annarra	  og	  að	  geta	  samhæft	  mismunandi	  sjónarmið.	  Til	  þess	  að	  geta	  sett	  sig	   í	  spor	  

annarra	  þarf	  einstaklingurinn	  að	  geta	  aðgreint	  sitt	  sjónarmið	  frá	  öðrum.	  Hann	  þarf	  að	  átta	  

sig	  á	  að	  hann	  hefur	  eitt	  sjónarmið	  og	  aðrir	  annað.	  Til	  þess	  að	  geta	  samhæft	  mismunandi	  

sjónarmið	  þarf	  einstaklingurinn	  að	  greina	  í	  sundur	  hinar	  ýmsu	  hliðar	  málefna	  og	  samræma	  

þær.	  Sem	  dæmi	  um	  hæfni	  til	  að	  samhæfa	  mismunandi	  sjónarmið	  er	  hæfni	  vina	  til	  að	  leysa	  

saman	   ágreiningsmál	   þeirra	   á	   milli	   og	   finna	   lausn	   sem	   báðir	   eru	   sáttir	   við	   (Sigrún	  

Aðalbjarnardóttir,	  2007).	  	   	  

	   Börn	  sem	  hafa	  góða	  samskiptahæfni	  búa	  yfir	  samskipta-‐	  og	  sjálfsþekkingargreind	  

og	   eru	   þær	   oft	   taldar	   mikilvægustu	   greindir	   mannsins	   (Erla	   Kristjánsdóttir	   o.fl.,	   2004).	  

Sálfræðingurinn	   Howard	   Gardner	   setti	   fram	   fjölgreindarkenninguna	   árið	   1983	   þar	   sem	  

hann	   kveður	   á	   um	   að	   maðurinn	   búi	   yfir	   eftirfarandi	   greindum:	   málgreind,	   rök-‐	   og	  

stærðfræðigreind,	  rýmisgreind,	   líkams-‐	  og	  hreyfigreind,	  tónlistargreind,	  samskiptagreind,	  

sjálfsþekkingargreind	  og	  umhverfisgreind.	  Hann	  leggur	  áherslu	  á	  að	  fólk	  sé	  í	  eðli	  sínu	  ólíkt	  

og	  vill	  að	  spurt	  sé	  að	  hvaða	  leyti	  við	  séum	  snjöll	  en	  ekki	  hversu	  snjöll	  við	  séum	  Allir	  búa	  

yfir	  þessum	  greindum,	  en	  þó	  mismikið	  	   (Armstrong,	   T.,	   2001;	   Sigrún	  

Aðalbjarnardóttir,	  2007).	  	   	  

	   Samskiptagreind	   vísar	   til	   hæfninnar	   til	   að	   greina	   og	   skilja	   skap,	   hugarástand,	  

fyriráætlanir,	   tilfinningar	   og	   áhuga	   annarrar	  manneskju.	   Í	   þessu	   getur	   falist	   næmni	   fyrir	  

svipbrigðum,	   raddblæ	   og	   látbragði	   og	   hæfileiki	   til	   að	   greina	   margvísleg	   samskipti	   og	  

bregðast	  rétt	  við	  þeim.	  Börn	  með	  mikla	  samskiptagreind	  eru	  félagslynd	  og	  vinamörg,	  bera	  

umhyggju	   fyrir	   öðrum	   og	   gefa	   góð	   ráð.	   Þau	   taka	   þátt	   í	   félagsstarfsemi,	   hafa	   gaman	   af	  

hópleikjum	   og	   eru	   efni	   í	   leiðtoga.	   Sjálfsþekkingargreind	   vísar	   til	   skýrrar	   sjálfsmyndar,	  

þekkingu	   á	   eigin	   styrkleikum	   og	   veikleikum	   og	   vitund	   um	   eigin	   tilfinningar	   og	   langanir.	  

Einnig	   felur	   hún	   í	   sér	   sjálfsskilning	   og	   vitund	   um	   eigin	   skapgerð.	   Sjálfsþekkingargreind	  

börn	  eru	  sjálfstæð,	  hafa	  góða	  sjálfsvirðingu	  og	  læra	  bæði	  af	  mistökum	  sínum	  og	  velgengni	  

(Armstrong,	  T.,	  2001;	  Sigrún	  Aðalbjarnardóttir,	  2007).	  	   	  

	   Samskiptahæfni	   skiptir	  miklu	   um	  þá	  mynd	   sem	  einstaklingurinn	  hefur	   af	   sjálfum	  

sér.	   Samskiptahæfni	  barna	  og	  ungmenna	  hefur	  áhrif	   á	   flesta	  þætti	   í	   lífi	  þeirra	  og	   skiptir	  

miklu	   um	   velferð	   þeirra	   og	   framtíð.	   Rannsókn	   Sigrúnar	   Aðalbjarnardóttur	   (2005)	   sýndi	  

fram	  á	  að	  14	  ára	  unglingar	  sem	  bjuggu	  yfir	  mikilli	  samskiptahæfni	  voru	  líklegri	  til	  að	  hafa	  

hærra	  sjálfsálit	  og	  meiri	  trú	  á	  getu	  sinni	  til	  að	  hafa	  áhrif	  á	  eigið	  líf	  heldur	  en	  unglingar	  sem	  

sýndu	  minni	  samskiptahæfni.	  Léleg	  samskiptahæfni	  getur	  komið	  niður	  á	  ýmsum	  þáttum	  í	  

lífi	   barnsins,	   þar	   má	   nefna	   að	   börn	   sem	   eru	   árásargjörn	   og	   þau	   sem	   er	   hafnað	   í	  

félagahópnum	   eru	   í	   áhættuhóp	   síðar	   á	   lífleiðinni	   þegar	   kemur	   að	   almennri	   aðlögun	   að	  

samfélaginu.	  Þau	  hætta	  gjarnan	   í	   skóla,	   sýna	  oft	  andfélagslega	  hegðun	  og	  eiga	  við	  ýmis	  

sálræn	  vandamál	  að	  stríða.	  Áhyggjur	  foreldra	  af	  samskiptahæfni	  barna	  þeirra	  eru	  því	  ekki	  

að	  ástæðulausu	  (Sigrún	  Aðalbjarnardóttir	  og	  Árný	  Elíasdóttir,	  2008).	  	   	  

	   Ofangreindar	   niðurstöður	   ættu	   að	   hvetja	   foreldra	   til	   að	   hlúa	   að	   og	   efla	  

samskiptahæfni	  barna	  sinna.	  Til	  þess	  að	  efla	  samskiptahæfni	  barna	  þurfa	  gildin	  virðing	  og	  

umhyggja	   að	   vera	   höfð	   að	   leiðarljósi.	   Sigrún	   Aðalbjarnardóttir	   og	   Árný	   Elíasdóttir	   settu	  

saman	   námsefnið	   Ræðum	   saman	   –	   heima,	   en	   með	   því	   er	   stefnt	   að	   því	   að	   efla	  

samskiptahæfni	  barna	  og	  rækta	  með	  þeim	  virðingu	  og	  umhyggju.	  Miðað	  er	  við	  að	  efnið	  sé	  

unnið	  með	  börnum	  á	  aldrinum	  7-‐12	  ára,	  en	  á	  þeim	  aldri	  öðlast	  þau	  sífellt	  meiri	  getu	  til	  að	  

setja	  sig	  í	  spor	  annarra	  og	  skynja	  mismunandi	  sjónarmið	  (Sigrún	  Aðalbjarnardóttir	  og	  Árný	  

Elíasdóttir,	   2008;	   Álfheiður	   Steinþórsdóttir	   og	  Guðfinna	   Eydal,	   1995).	   Foreldrar	   og	   börn	  

eru	  hvött	   til	   að	   ræða	   saman	  og	   fá	   fram	   sjónarmið	  beggja	   aðila.	   Þá	  eru	  þau	  hvött	   til	   að	  

huga	  að	  ýmsum	  jákvæðum	  þáttum	   í	  samskiptum	  sínum	  og	   í	   fari	  hvors	  annars	   til	  að	  efla	  

jákvæða	  sjálfsmynd.	  Í	  námsefni	  þessu	  er	  fjallað	  markvisst	  um	  samskipti	  og	  ágreiningsmál	  

en	   rannsókn	   Sigrúnar	   Aðalbjarnardóttur	   (2007)	   hefur	   sýnt	   fram	   á	   að	   börn	   sem	   fá	   slíka	  

umfjöllun	   ná	   meiri	   framförum	   í	   samskiptahæfni	   heldur	   en	   börn	   sem	   ekki	   fá	   slíka	  

umfjöllun.	   Framfarirnar	   fólust	  meðal	  annars	   í	  því	   að	  börnin	  áttu	  auðveldara	  með	  að	   sjá	  

ágreinginsmál	   í	   samskiptum	   frá	   fleiri	   en	  einu	   sjónarmiði,	  það	  er	  að	  þau	   settu	   sig	  oftar	   í	  

spor	   þeirra	   sem	   að	   komu	   málinu.	   Börnin	   náðu	   einnig	   meiri	   framförum	   í	   daglegum	  

samskiptum	  við	   skólafélaga,	   það	   er	   þau	  urðu	   tillitsamari,	   virtust	   ræða	  málin	   og	   spyrja	   í	  

staðin	  fyrir	  að	  rífast	  og	  skipa	  fyrir	  (Sigrún	  Aðalbjarnardóttir	  og	  Árný	  Elíasdóttir,	  2008).	  	  

4.4 Sjálfstraust	  

Á	  aldrinum	  6-‐12	  ára	  eyða	  börn	  miklum	  tíma	  með	  vinum	  og	  jafningjum	  og	  meta	  þau	  sjálfan	  

sig	  gjarnan	   í	   samanburði	  við	  þá	   (Lightfoot,	  C.	  o.fl.,	  2009).	  Þau	  byggja	  sjálfsmynd	  sína	  og	  

sjálfstraust	   á	   viðbrögðum	   vina	   og	   sjálfsgagnrýnin	   á	   það	   til	   að	   vera	   mikil	   (Álfheiður	  

Steinþórsdóttir	   og	   Guðfinna	   Eydal,	   1995).	   Líkamleg	   hæfni	   barnsins	   hefur	   áhrif	   á	  

sjálfstraust	   þess	   á	   leikvellinum	  en	   innan	   skólastofunar	   hefur	   hæfni	   þess	   í	   náminu	  meiri	  

áhrif	   (Lawrence,	  D.,	  2006).	  Eins	  og	  Gardner	  fór	  fram	  á	  er	  fólk	   í	  eðli	  sínu	  ólíkt	  og	  býr	  það	  

yfir	   mismikilli	   hæfni	   innan	   hverrar	   greindar	   (Armstrong,	   T.,	   2001).	   Öll	   börn	   búa	   yfir	  

greindum	   og	   hæfileikum	   sem	   ættu	   að	   nýtast	   þeim	   sjálfum	   og	   samfélaginu	   til	   gagns.	  

Mikilvægt	  er	  að	  þau	  læri	  að	  hugsa	  um	  eigin	  styrkleika	  ekki	  síður	  en	  veikleika,	  geri	  sér	  grein	  

fyrir	   þeim	  og	   séu	   sátt	   (Sigrún	  Aðalbjarnardóttir,	   2007).	   Það	  hjálpar	  þeim	  að	  byggja	  upp	  

sjálfstraust	  sem	  auðveldar	  barninu	  að	  líða	  betur	  með	  sjálft	  sig.	  Sjálfstraust	  felur	  í	  sér	  það	  

traust	  sem	  við	  berum	  til	  okkar	  sjálfra	  til	  að	  geta	  tekist	  á	  við	  fyrirliggjandi	  verkefni	  (Sóley	  

Jökulrós	   Einarsdóttir,	   e.d.).	   Sá	   sem	   hefur	   gott	   sjálfstraust	   þekkir	   eigin	   styrkleika	   og	  

veikleika	  og	  kann	  að	  fara	  með	  hvort	  tveggja	  af	  skynsemi.	   Í	  góðu	  sjálfstrausti	   felst	  meðal	  

annars	   hæfileikinn	   til	   að	   virða	   getu	   og	   kosti	   annarra	   án	   þess	   að	   finna	   til	  

minnimáttakenndar.	  Einstaklingur	  með	  gott	  sjálfrstaust	  býr	  að	  hæfileikanum	  til	  að	  trúa	  og	  

treysta	  öðrum	  og	   getur	  myndað	  heilbrigð	  og	   gefandi	   tengsl.	  Hann	   fer	   ekki	   í	   vörn	  þegar	  

hann	  hittir	  aðra	  og	  ber	  sig	  ekki	  stöðugt	  saman	  við	  þá.	  Sá	  sem	  hefur	  lítið	  sjálfstraust	  hefur	  

oft	  áhyggjur	  af	  áliti	  annarra	  og	  ber	  sig	   saman	  við	  aðra	   í	   stað	  þess	  að	  miða	   framfarir	  við	  

eigin	  getu.	  Því	  fylgir	  gjarnan	  neikvæðni	  og	  dómharka	  í	  eigin	  garð.	  Lítið	  sjálfstraust	  lætur	  á	  

sér	   bera	   í	   viðurvist	   annarra	   og	   geta	   því	   samskiptin	   verið	   óþæginleg	   og	   óþarflega	   erfið.	  

Þessir	  einstaklingar	  eiga	  það	  til	  að	  forðast	  félagsskap	  og	  draga	  sig	  í	  hlé	  (Erla	  Kristjánsdóttir	  

o.fl.,	  2004).	   	  

	   Það	  eru	  margir	  þættir	  sem	  hafa	  áhrif	  á	  sjálfstraust.	  Einstaklingur	  sem	  hefur	  góða	  

sjálfsmynd	  á	  mun	  auðveldara	  með	  að	  tileinka	  sér	  gott	  sjálfstraust,	  en	  upplag	  hans	  skiptir	  

einnig	  máli	   (Erla	  Kristjánsdóttir	  o.fl.,	  2004;	  Lawrence,	  D.,	  2006).	  Rannsóknir	  hafa	  sýnt	  að	  

sjálfstraust	  spilar	  mikilvægt	  hlutverk	  í	  andlegri	  heilsu	  og	  getur	  spáð	  fyrir	  bæði	  líkamlegu	  og	  

andlegu	   heilbrigði	   (DeHart,	   T.,	   Pelham,	   B.	   W.	   Og	   Tennen,	   H.,	   2006).	   Hátt	   sjálfstraust	   í	  

bernsku	   hefur	   fylgni	   við	   ánægju	   og	   hamingju	   seinna	   á	   lífsleiðinni.	   Á	   meðan	   hefur	   lágt	  

sjálfstraust	   fylgni	   við	   þunglyndi,	   kvíða	   og	   lélega	   aðlögun	   bæði	   í	   skólaumhverfi	   og	   í	  

félagslegum	  tengslum	  (Lightfoot,	  C.	  o.fl.,	  2009).	  	   	  

Samkvæmt	   Erikson	   byrjar	   barnið	   að	   þróa	   með	   sér	   traust	   á	   fyrsta	   aldursári	   og	   er	   það	  

grundvöllur	  þess	  að	  barnið	  læri	  að	  treysta	  sjálfum	  sér	  og	  öðrum.	  Á	  öðru	  ári	  byrja	  þau	  að	  

þróa	   með	   sér	   sjálfstæði	   og	   með	   aldrinum	   sækist	   það	   í	   sífellt	   meira.	   Foreldrar	   hafa	  

veigamikil	   áhrif	   á	   þróun	   þessara	   þátta,	   frá	   ungaaldri	   barnsins	   og	   fram	   yfir	   unglingsár.	  

Mikilvægt	  er	  að	  þeir	  skapi	  umhverfi	  þar	  sem	  börnin	  fá	  tækifæri	  til	  að	  takast	  á	  við	  hlutina	  

og	  prófa	  sig	  áfram.	  Börnin	  þurfa	  á	  hvatningu	  og	  örvun	  að	  halda	  og	  tryggja	  þarf	  aðstöðu	  og	  

uppbyggileg	  viðfangsefni	  til	  að	  þau	  fái	  notið	  sín	  (Erla	  Kristjánsdóttir	  o.fl.,	  2004).	   Í	  uppeldi	  

og	   menntun	   er	   brýnt	   að	   taka	   tillit	   til,	   virða	   og	   hlúa	   að	   misjöfnum	   greindum	   barna	   og	  

ungmenna.	  Foreldrar	  þurfa	  að	  sjá	  til	  þess	  að	  börn	  geri	  sér	  grein	  fyrir	  að	  þau	  hafa	  öll	  sína	  

styrkleika,	  veikleika,	  hæfni	  og	  greindir.	  Þá	  þurfa	  þeir	  að	  hjálpa	  börnum	  sínum	  að	  gera	  sér	  

grein	  fyrir	  sínum	  einstöku	  hæfileikum	  og	  beina	  þeim	  inn	  á	  þau	  svið	  sem	  hæfni	  þeirra	  nýtur	  

sín	  best	  (Erla	  Kristjánsdóttir	  o.fl.,	  2004;	  Gardner,	  H.,	  1993;	  Sigrún	  Aðalbjarnardóttir,	  2007).	  

Með	  því	  að	  veita	  börnum	  tækifæri	  til	  að	  átta	  sig	  á	  eigin	  styrkleikum	  og	  veikleikum	  er	  lögð	  

rækt	   við	   sjálfsþekkingargreind	   þeirra.	   Þar	   með	   styrkist	   sjálfsmyndin	   og	   þau	   eiga	  

auðveldara	  með	  að	  tileinka	  sér	  gott	  sjálfstraust.	  Mikilvægt	  er	  að	  hlúa	  að	  þessum	  þáttum	  

til	  þess	  að	  börn	  geti	  átt	  í	  góðum	  og	  heilbrigðum	  samskiptum	  við	  aðra.	  

5 Lokaorð	  

Sjálfsmyndin	  felur	  í	  sér	  allt	  það	  sem	  við	  notum	  til	  að	  skilgreina	  okkur.	  Hún	  inniheldur	  allar	  

þær	   hugmyndir	   sem	   við	   höfum	   um	   okkur	   sjálf	   og	   segir	   til	   um	   hvaða	   viðbrögð	   eiga	   við	  

okkur.	   Hún	   hefur	   því	   mikil	   áhrif	   á	   hegðun	   okkar,	   líðan	   og	   í	   raun	   á	   allar	   hliðar	   lífsins.	  

Sjálfsmynd	   barnsins	   tekur	   að	  mótast	   við	   fæðingu	   og	  mótast	   af	   reynslu	   og	   samskiptum	  

þess	   við	   umhverfið.	   Brofenbrenner	   fer	   fram	   á	   að	   það	   séu	   margir	   þættir	   í	   umhverfi	  

einstaklingsins	  sem	  hafa	  áhrif	  á	  mótun	  hans	  og	  að	   í	  nærkerfinu	  séu	  þeir	   sem	  hafa	  mest	  

áhrif.	   Þar	   eru	   meðal	   annars	   foreldrar	   og	   vinir	   og	   hafa	   þeir	   því	   mikil	   áhrif	   á	   mótun	  

sjálfsmyndar.	   	  

	   Í	  upphafi	  ritgerðarinnar	  var	  lagt	  af	  stað	  með	  eftirfarandi	  spurningar:	  Hvernig	  hafa	  

samskipti	   foreldra	   áhrif	   á	   sjálfsmynd	   barna	   sinna?	   Og	   hvernig	   	   geta	   foreldrar	   styrkt	  

sjálfsmynd	   barna	   sinna?	   Svörin	   eru	   margþætt	   og	   í	   ofangreindum	   köflum	   hefur	   verið	  

leitast	  við	  að	  svara	  þeim	  með	  því	  að	  líta	  á	  mikilvæga	  áhrifaþætti.	  Samskipti	  foreldra	  hafa	  

veigamikil	   áhrif	   á	   sjálfsmynd	   barna	   þeirra	   alveg	   frá	   byrjun	   og	   skiptir	   tengslamyndun	   í	  

frumbernsku,	  uppeldisaðferðir	  og	  samskiptahættir	  foreldra	  miklu	  máli.	   	  

	   Fyrstu	   samskipti	   barnsins	   eru	   við	   foreldra	   sína	   og	   það	   leitar	   snemma	   eftir	  

viðbrögðum	   þeirra.	   Miklu	   skiptir	   að	   foreldrar	   bregðist	   við	   samskiptaháttum	   barnsins	   á	  

viðeigandi	  hátt	  og	  séu	  næmir	  fyrir	  þörfum	  þess.	  Þannig	  getur	  barnið	  myndað	  örugg	  tengsl	  

sem	  skipta	  miklu	  fyrir	  þroska	  þess	  á	  öllum	  sviðum.	  Börn	  með	  örugg	  tengsl	  þróa	  með	  sér	  

jákvæða	   sjálfsmynd,	   sjálfsvirðingu,	   sýna	   meiri	   félagslega	   hæfni,	   eiga	   fleiri	   vini	   og	   eru	  

sjálfsöruggari	   heldur	   en	  börn	  með	  óörugg	   tengsl.	   Þau	  eru	   tilfinningalega	  opnari	   og	   eiga	  

auðveldara	  með	  að	  hafa	  stjórn	  á	  neikvæðum	  tilfinningum	  á	  uppbyggilegann	  hátt	  (Liu,	  Y.,	  

2006;	  Lightfoot,	  C.	  o.fl.,	  2009).	  	   	  

	   Uppeldisaðferðir	   foreldra	   leggja	   mikilvægan	   grunn	   að	   sjálfsmynd	   barna	   og	   hafa	  

varandi	  áhrif	  á	  sjálfstraust	  þeirra.	  Í	  rannsóknum	  á	  uppeldi	  hefur	  komið	  fram	  að	  börn	  sem	  

alast	   upp	   við	   leiðandi	   uppeldi	   eru	   best	   sett	   hvað	   varðar	   sjálfstraust,	   sjálfstæði	   og	  

samskipti.	   Leiðandi	   uppeldi	   einkennist	   meðal	   annars	   af	   því	   að	   foreldrar	   eru	   hvetjandi,	  

styðjandi	   og	   hlýjir	   í	   samskiptum	   við	   börnin	   sín.	   Þeir	   setja	   skýr	  mörk,	   reglur	   og	   krefjast	  

þroskaðar	  hegðunar	  af	  barninu.	  Jákvæðar	  uppeldisaðferðir	  fela	  í	  sér	  að	  foreldrar	  taka	  þátt	  

í	  lífi	  barnsins,	  koma	  til	  móts	  við	  skapgerðar	  þess	  og	  vanda	  sig	  í	  samskiptum	  sínum	  við	  það.	  

Ef	  kemur	  til	  þess	  að	  skamma	  þarf	  barnið	  er	  mikilvægt	  að	  þeir	  beini	  athugasemdum	  sínum	  

að	  hegðun	  barnsins	  en	  ekki	  að	  barninu	  sem	  persónu.	  Það	  skiptir	  miklu	  hvernig	  foreldrarnir	  

tala	   við	   barnið	   og	   koma	   fram	   við	   það.	   Samskiptahættir	   eins	   og	   virðing,	   virk	   hlustun	   og	  

viðurkenning	  spila	  stóran	  þátt	  í	  að	  barnið	  þrói	  með	  sér	  jákvæða	  sjálfsmynd.	  Virðing	  í	  garð	  

barnsins	  eflir	  virðingu	  þess	  fyrir	  sjálfum	  sér	  og	  öðrum	  og	  geta	  foreldrar	  borið	  virðingu	  fyrir	  

barni	   sínu	  með	  því	  að	   tala	  kurteisislega	  við	  það,	  virða	   skoðanir	  þess,	   koma	  vel	   fram	  við	  

það	  og	   sýna	  því	   athygli	   þegar	  það	   talar.	  Með	  virkri	   hlustun	  er	  barninu	  gert	   kleift	   að	   tjá	  

tilfinningar	   sínar	   og	   átta	   sig	   á	   þeim.	   Foreldrar	   sem	   beita	   virkri	   hlustun	   sýna	   að	   þeir	  

viðurkenni	   tilfinningar	   barnsins	   og	   gera	   því	   þannig	   auðveldara	   fyrir	   að	   dafna,	   þroskast,	  

öðlast	  sjálfstæði	  og	  virkja	  hæfileika	  sína	  til	  fulls.	   	  

	   Gagnkvæm	   áhrif	   ríkja	   á	  milli	   sjálfsmyndar	   og	   samskipta.	   Börn	   byggja	   sjálfsmynd	  

sína	  á	  samskiptum	  við	  umhverfið	  og	  á	  móti	  endurspeglast	  sjálfsmyndin	  í	  þeim	  samskiptum	  

sem	  barnið	  á	  í	  við	  aðra.	  Börnin	  læra	  af	  foreldrum	  sínum	  og	  tileinka	  sér	  viðhorf	  þeirra	  og	  

samskiptahætti.	   Úr	   því	   verður	   samspil	   sem	   skiptir	   máli	   fyrir	   samskiptahæfni	   barnsins.	  

Hugtakið	  vísar	  til	  hæfni	  í	  mannlegum	  samskiptum	  og	  er	  grunnur	  samskiptahæfni	  að	  geta	  

sett	  sig	   í	  spor	  annarra	  og	  að	  geta	  samhæft	  mismunandi	  sjónarmið.	  Með	  aldrinum	  verða	  

börn	  sífelt	  hæfari	  í	  samskiptum	  og	  þegar	  hlúð	  er	  að	  samskiptahæfni	  þeirra	  er	  stuðlað	  að	  

farsælli	   aðlögun	   þeirra	   að	   samfélaginu.	   Rannsóknir	   hafa	   sýnt	   að	   börn	   sem	   búa	   yfir	  

samskiptahæfni	  hafa	  betra	  sjálfsálit	  og	  meiri	  trú	  á	  sjálfum	  sér.	  Þau	  eru	  einnig	  tillitsamari	  

þar	   sem	   þau	   eiga	   auðveldara	  með	   að	   sjá	   ágreinginsmál	   í	   samskiptum	   frá	   fleiri	   en	   einu	  

sjónarmiði	   og	   setja	   sig	   oftar	   í	   spor	   annarra.	   Samskiptahæfni	   samtvinnast	   hugtökunum	  

samskiptagreind	   og	   sjálfsþekkingargreind	   sem	   leggja	   þarf	   rækt	   við	   til	   þess	   að	   styrkja	  

sjálfsmynd	   barnsins.	   Sjálfsþekkingargreindin	   felur	   meðal	   annars	   í	   sér	   þekkingu	   á	   eigin	  

styrkleikum	  og	  veikleikum.	  Öll	  börn	  hafa	  sína	  styrkleika,	  veikleika,	  hæfni	  og	  greindir.	  Gott	  

sjálfstraust	  gerir	  einstaklingnum	  kleift	  að	   lifa	   í	   sátt	  við	  sína	  eiginleika	  ásamt	  því	  að	  virða	  

styrkleika	  og	  greindir	  annarra	  án	  þess	  að	  finna	  til	  minnimáttakenndar.	  	   	  

	   Foreldrar	   þurfa	   að	   vera	  meðvitaðir	   um	   þau	   áhrif	   sem	   vinir	   og	   jafningjar	   hafa	   á	  

sjálfsmynd	   barna.	   Á	   aldrinum	   6-‐12	   ára	   eyða	   börn	   miklum	   tíma	   með	   vinum	   sínum	   og	  

jafningjum	  og	  eiga	  þau	  það	  til	  að	  meta	  sjálfan	  sig	  og	  getu	  sína	  í	  samanburði	  við	  þá.	  Viðhorf	  

jafningja	   fara	   í	   auknum	  mæli	   að	   hafa	   áhrif	   á	   sjálfstraust	   barnsins	   og	   ef	   það	   upplifir	   sig	  

vanmetið	   getur	   það	   fundið	   fyrir	  mikilli	  minnimáttarkennd.	   Þeir	   spila	   þó	   stórt	   hlutverk	   í	  

þroska	  barnsins	  og	  samskipti	  við	  þá	  gefur	  þeim	  tækifæri	  til	  að	  þróa	  með	  sér	  ýmiss	  konar	  

félagshæfni,	  svo	  sem	  samskiptahæfni,	  samvinnu	  og	  hæfni	  til	  að	  leysa	  ágreining.	  	   	  

	   Af	   ofangreindu	  má	   sjá	   hvernig	   samskipti	   foreldra	   hafa	   áhrif	   á	   sjálfsmynd	   barna	  

þeirra.	   Til	   þess	   að	   barn	   þrói	   með	   sér	   góða	   sjálfsmynd	   er	   mikilvægt	   að	   örugg	  

tengslamyndun	  sé	  til	  staðar,	  að	  foreldrar	  styðjist	  við	  jákvæðar	  uppeldisaðferðir	  og	  tileinki	  

sér	  góða	  samskiptahætti.	  Til	  þess	  að	  styrkja	  sjálfsmynd	  barnsins	  þurfa	  foreldar	  að	  hlúa	  að	  

samskiptahæfni	  þess,	  efla	   sjálfsþekkingargreind	  og	  hjálpa	  því	  að	   finna	  þau	   svið	  þar	   sem	  

hæfni	  þess	  nýtur	   sín	  best.	   Jákvæðri	   sjálfsmynd	   fylgir	  hamingja	  og	  vellíðan	  og	  eykur	  hún	  

líkur	   á	   velgengni,	   sjálfsöryggi	   og	   góðum	   félagslegum	   tengslum.	   Slæm	   sjálfsmynd	   getur	  

hins	  vegar	  leitt	  til	  kvíða,	  vanlíðanar,	  þunglyndis	  og	  áhættuhegðunar.	   	  

	   Niðurstöður	   rannsókna	   hafa	   veitt	   okkur	   dýrmætar	   upplýsingar	   um	   mikilvægi	  

góðrar	   sjálfsmyndar.	   Foreldrar	   og	   aðrir	   sem	   koma	   að	   uppeldi	   barna	   þurfa	   að	   vera	  

meðvitaðir	  um	  þau	  áhrif	  sem	  þeir	  geta	  haft.	  Mikilvægt	  er	  að	  þeir	  hafi	  greiðan	  aðgang	  að	  

upplýsingum	  um	  hvernig	   hægt	   er	   að	   hafa	   jákvæð	   áhrif	   og	   fái	   leiðbeiningar	   þar	   um.	   Að	  

lokum	   er	   rétt	   að	   nefna	   að	   áhrifaþættir	   í	   lífi	   hvers	   og	   eins	   eru	   óteljandi	   og	   framlag	  

foreldranna	  er	  aðeins	  einn	  þáttur.	  Þó	  svo	  að	  sá	  þáttur	  er	  að	  öllum	  líkindum	  sá	  veigamesti	  í	  

mótun	  barns	  þá	  ræður	  hann	  ekki	  alltaf	  úrslitum	  um	  það	  hvernig	  sjálfsmynd	  barnið	  þróar	  

með	  sér.	  

